
ገቢዎችን የተመለከቱ ወቅታዊ፣ ትኩስ 
እና የተሟሉ መረጃዎችን ለማግኘት፡- 

በማህበራዊ መገናኛ ዘዴዎቻችን ይጎብኙ

1. በድረ ገጽ፦ www.mor.gov.e

2. በቴሌግራም፦ 
    https://t.me/MoREthiopiaOfficial/169

3. በፌስቡክ፡- https://www.
facebook.com/ERCA.info or 
ministryofrevenuesofethiopia /የገቢዎች 
ሚኒስቴር/

4. በዩትዩብ፦ https://www.youtube.com/@  
   ministryofrevenuesofethiop1677/videos
   Or ministryofrevenuesofethiopia

5. በቲክቶክ አጫጭር መረጃ
    https://vm.tiktok.com/ZM61hdty2/

በቴሌቪዥን ፕሮግራሞቻችን 

6. ዋልታ ቴሌቪዥን ሰኞ ማታ ከ 2፡30 ጀምሮ

7. ፋና ቴሌቪዥን ሐሙስ ማታ ከ2፡00 ዜና በኃላ 

8. ኢቲዮጵያ ቴሌቪዥን /ኢ.ቢ.ሲ/ ቅዳሜ ማታ 
     ከ2፡00 ዜና በኋላ

በሬድዮ ፕሮግራሞቻችን 

9. ፋና ኤፍ ኤም ሬድዮ 98.1 ሐሙስ ማታ
     ከ2፡30 ጀምሮ

10. የኢትዮጵያ ብሔራዊ ሬድዮ 93.1 
       ማክሰኞ ጠዋት ከ2፡30 ጀምሮ

11. በወርሃዊ ጋዜጣችን፡- ገቢያችን ህልውናችን

ገጽ 3

ገጽ 6

“የገቢውን ዘርፍ ስኬት 
ለማስቀጠል የሁሉም ባለድርሻ 

አካላት የጋራ ጥረት ያስፈልጋል”

“በአምስት ቋንቋዎች 
እና በአስራ ሦስት 
ቻናሎች………”

በውስጥ ገፆቻችን

ቢያችንገህልውናችን
      16ኛ ዓመት                  ቁጥር 173                      ግንቦት 2016 ዓ.ም                             በነፃ የሚታደል

የማያስጥል ...  ወደ ገጽ 6 ዞሯል

አንዳንዴ በያዝነው ነገር የተደስትንና ስኬት ጫፍ ላይ 
የደረስን ይመስለናል። አብዛኛውን ጊዜ ስኬት ባቀድናቸው 
(ባሰብናቸው) ነገሮች የሚወሰን ነገር ሆኖ ሳለ እነዚህ 
ያሰብናቸው ነገሮች ደስታን አያመጡልንም፡፡ ምክንያቱም 
ደስታ ያስገኝልናል ብለን የምናደርገው ነገር ውስጥ ደስታን 
ሳናገኝ በጣም ትንሽ ለሰው ይጠቅማል ብለን ያላሰብነው 
ነገር በተገላቢጦሽ ሰውን ሲያስደስት እናያለን ፡፡ 

ነገር ግን በሆነ አጋጣሚ ደስታን ልናገኝ እና ያለን ነገር 
ምንም እንዳልሆነ እንረዳለን፡፡

ህንዱ ቢልየነር ራታንጂ ታታ በሬዲዮ አቅራቢ 
እንዲህ ተብሎ ተጠየቀ፡- 

‹ጌታዬ… ምንድነው የሚያስታውሱት በህይወትዎ 
ደስታን ልክ ሲያገኙ…?› ቢልየነር ራታንጂ ታታ እንዲህ 
አለ፡- ‹እኔ በህይወቴ አራት ደረጃ አልፌያለሁ ለደስታ… 
እና በመጨረሻ ትክክለኛውን የደስታ ጣዕም ነው ያገኘሁት 
የመጀመሪያው ደረጃ ገንዘብ እና የሀብት ምንጮችን 
መሰብሰብ ነበር፡፡ ግን በዚህ ደረጃ እኔ የምፈልገውን 
ደስታ ላገኝ አልቻልኩም፡፡ ከዛም ወደ ሁለተኛው ደረጃ 

“ደስተኛ ለመሆን…..”

Memorendum of 
Understanding 

for Contemporary 
Service 

ቀጠልኩኝ… ውድ የሆኑ ዕቃዎችና ነገሮችን መሰብሰብ…
ግን አሁንም የገባኝ ይሄን ጊዜያዊ ስሜት እንደሆነ ነበር… 
ለውድ ነገሮች የሚመጣ ፍቅር ዘላቂ አልነበረም፡፡ ›ቀጥዬ 
ወደ ሶስተኛ ሂደት ገባሁኝ… ትልቅ ፕሮጀክት በእጅ 
ማስገባት ነበር፡፡ ይሄ ማለት 95% የነዳጅ ገበያ በህንድና 
በአፍሪካ መያዝ ነበር፡፡ እሱ ብቻ አልነበረም እኔ በጣም 
ትልቅ የብረት ፋብሪካ በእሲያ እና በኢንድ ያለ ባለቤት 
ነበርኩኝ፡፡ ግን እንደ አለምኩት የሚሆን ደስታን ማግኘት 
አልቻልኩም፡፡

አራተኛው ደረጃ የእኔ ጓደኛ የሆነ የጠየቀኝ ነገር ነበር 
… መራመድ ለማይችሉ ለተወሰኑ ልጆች ዊልቸር እንድገዛ 
ነበር፡፡ ወደ 200 ዊልቸር ይሆናል የገዛሁት… በጓደኛዬ 
ትዕዛዝ ዊልቸሮችን በፍጥነት ገዛሁኝ፡፡ ግን ጓደኛዬ በጣም 
አለቅህም አለኝ… ዊልቸሮችን አብረን ሄደን ለልጆች 
እንድንሰጥ፡፡ እኔም በመዘጋጀት ከእሱ ጋር ለመሄድ 
ተስማማው፡፡ እዛ በመሄድ ለልጆቹ በእጄ ዊልቸሮቹ 
ሰጠሁኝ፡፡ በልጆቹ ላይ የሚገርም የሚበራ ደስታ አየሁ:: 
ሁሉም ዊልቸሩ ላይ በመቀመጥ በደስታ እየዞሩ ሲደሰቱ 
ተመለከትኩኝ፡፡ እነሱ ከፍተኛ የደስታ ጫፍ ደርሰው 
ነበር… በጋራ ያሸነፉበት ስጦታ እየተደሰቱ ነበር፡፡ 

እኔም ልክ ለመሄድ ስነሳ… አንድ ህፃን ልጅ እግሬ 
ያዘኝ፡፡ በቀስታ እግሬን ለማስለቀቅ   ስሞክር ግን ልጁ 
ፊቴን በቅርበት እያየ እግሬን ይበልጥ ወደ ራሱ በማስጠጋት 
ያዘኝ፡፡ እኔ ወደ እሱ ጠጋ ዝቅ በማለት ምን እንደሚፍልግ 
ጠየኩት…ልጁ የመለሰልኝ መልስ እኔን የሚያስገርም ብቻ 
አልነበረም ያደረገው ህይወትን የምመለከትበትን መንገድ 
ሙሉ በሙሉ ቀየረብኝ እንጂ… ልጁም እንዲህ አለኝ፡-

“‹ፊትህን_ላስታውሰው_እፈልጋለሁ…እኔ_በገነት_
ሳገኝ_ለይቼህ_በድጋሚ_ላመሰግንህ_እፈልጋለሁ› አለኝ 
እናም፤ በመጨረሻ ትክክለኛውን የደስታ ጣዕም ያገኘሁት 
በዚህ ጊዜ ነበር።” ይላል፡፡

አሁን አሁን በአለም አቀፍ ደረጃ የደስታ ቀን እየተባለ 
መከበር ጀምሯል። በዚህ ዓመትም ለምን ያህል ጊዜ 
እነደተከበረ ባይታወቅም መጋቢት 11 “ዓለም አቀፍ የደስታ 
ቀን” በሚል ተከብሮ ውሏል። በዕለተዕለት ህይወታችን 
ውስጥ የተለያዩ ገጠመኞች ደስታን ይሰጡናል። ነገር ግን 
በአጋጣሚዎች ብቻ ሳይሆን አስበንበት ደስታን መፍጠር 
እንደምንችል ባለሙያዎች ይናገራሉ።

በሰሎሞን ወርቁ

አቶ ሙሃመድ አወል (የሐዋሳ ቅርንጫፍ ጽ/ቤት 
የታክስ ሥርዓት ዘርፍ ም/ዳይሬክተር)

(Page 7)

ርዕሰ አንቀጽ

2

አንዲትን ሀገር ለዜጎቿ ኑሮ ምቹ እና በእንግዶቿ ተመራጭ 

ከሚያደርጓት ነገሮች አንዱ ፅዳቷ ነው፡፡ በተለይ የከተሞች ፅዳት 

ለብዙ ነገሮች ተመራጭ ያደርጋታል፡፡ ነባራዊው ሁኔታ እንደሚያሳየው 

ግን አብዛኞቹ የከተሞች መንገዶች፣ ወንዞች እና ድልድዮች ሽታቸው 

አያስጠጋም፡፡ ይህ የሆነው ሰዎች ቆሻሻን በዘፈቀደ በመጣላቸው፣ 

ባገኙት ቦታ በመፀዳዳታቸው እና ሌሎች አካባቢን የሚበክሉ 

ድርጊቶችን በመፈጸማቸው ነው፡፡

እንደሚታወቀው ኢትዮጵያ የአፍሪካ ኅብረት እና የሌሎችም አህጉር 

እና ዓለም አቀፍ ተቋማት መቀመጫ ናት፡፡ ለመቀመጫነቷ መመረጧ 

መልካም ሆኖ ሳለ በመቀመጫነቷ ፀንታ እንድትቆይ ፅዳቷ ከነበረው 

እየተሻሻለ መሔድ እና ከሌሎች አቻ ሀገራት ስትነጻጸር የተሻለች ሆና 

መገኘት ነበረባት፡፡ እየሆነ ያለው ግን ከላይ የጠቀስናቸው ድርጊቶች 

ሲፈጸሙ ነው፡፡

ባለፈው ዓመት የኢትዮጵያ ዜና አገልግሎት በኢሊሌ ሆቴል 

ባካሔደው አንድ የፓናል ውይይት ላይ የቀረበ ጥናት እንደጠቆመው፤ 

በተለይ የአዲስ አበባ ከተማ ፅዳት ጉድለት ነዋሪዎችን ብቻ ሳይሆን 

የውጪ ዜጎችን፤ ከነርሱም ውስጥ ለስብሰባ የሚመጡትን እና 

ጎብኚዎችን እያማረረ ይገኛል፡፡

ይህን የተገነዘበው መንግሥት መነሻውን አዲስ አበባ አድርጎ 

በየከተሞች የሕዝብ መፀዳጃ ቤቶችን ለመገንባት አንድ ንቅናቄን ሰሞኑን 

መጀመሩ ይታወቃል፡፡ ይህን ንቅናቄ በጀመረ አንድ ወር ሳይሞላው ወደ 

200 ሚሊየን ብር ያሰባሰበ ሲሆን አስተዋጽኦው አሁንም ቀጥሏል፡፡ 

ንቅናቄውን ከጠቅላይ ሚኒስትሩ ጀምሮ በርካታ የመንግሥት 

ሹሞች እና ሠራተኞች የተሳተፉበት ሲሆን ነጋዴዎች እና ሌሎች 

ዜጎችም የየአቅማቸውን ገንዘብ በማዋጣት ቀጥለውበታል፡፡ ከነዚህ 

ውስጥ የገቢዎች ሚኒስቴር እና የጉምሩክ አመራሮች እና ሠራተኞች 

2,844,694.28  ብር ለግሰዋል፤ በመለገስም ላይ ናቸው፡፡

እንዲህ ዓይነት ልግስና ከዚህ አስቀድሞም ለተለያዩ ተግባራት 

የተደረገ ሲሆን በቅርቡ እንኳን ‹‹ገበታ ለሸገር››፣ ‹‹ገበታ ለሀገር›› 

እና ‹‹ገበታ ለትውልድ›› ለተሰኙ ፕሮጀክቶች ከጠቅላይ ሚኒስትሩ 

የመጻሕፍት ሽያጭ ገቢ በተጨማሪ የብዙዎች የመዋጮ ርብርብ 

ታይቶበት ነበር፡፡ #

ከነዚህ ግዙፍ ፕሮጀክቶች ሌላ የአዲስ አበባ ከተማ የኮሪደር 

ልማት በከተማ አስተዳደሩ የራስ አቅም እየተካሔደ ቢሆንም የሕዝብ 

ተሳትፎም ታክሎበታል፡፡

ተሳትፎው መልካም ቢሆንም በመዋጮ እየተሠሩ የሚገኙትም ሆነ 

ወደፊት የሚሠሩት የበለጠ አቅም ኖሯቸው በተፈለገው ጥራት እና 

ፍጥነት ተጠናቀው አገልግሎት ላይ እንዲውሉ የግብር ግዴታን መወጣት 

ሌላው ተሳትፎ እና አስተዋጽኦ ነው፡፡ ምክንያቱም፤ ምንም እንኳን 

የኅብረተ-ሰቡ የመዋጮ ተሳትፎ ፕሮጀክቶችን የበለጠ በባለቤትነት 

ስሜት እንዲንከባከቡ ቢያስችልም ባለቤትነትንም፣ ተሳትፎንም ከፍ 

ለማድረግ፤ መንግሥትም የዜጎችን እጅ እንደ አንድ አማራጭ እንዳያይ 

አስተማማኝ ገቢውን በግብር ክፍያ ማጎልበት ተገቢ ነው፡፡   

ገቢያችን ህልውናችን፤ በገቢዎች ሚኒስቴር  የኮምዩኒኬሽን ጉዳዮች ዳይሬክቶሬት  
የሚዘጋጅ ወርሃዊ ጋዜጣ

የኤዲቶሪያል ቦርድ አባላት፡-  አቶ   አካሉ ጴጥሮስ                ሰብሳቢ
                                    አቶ   እስክንድር መርሐጽድቅ       አባል   
               አቶ ፀጥአርጋቸው ንጋቱ              አባል                                   
                                                        

ዋና አዘጋጅ፡- ሰሎሞን ወርቁ
አዘጋጆች፡-    ሺመልስ ሲሳይ
        እታገኝ አቦሰጥ
                                     
ጸሐፊና ሌይአውት ዲዛይነር፡- ብርሃኔ ደመቀ 
ፎቶግራፈር፡-      ክፍሌ አዳፍሬ፣  እስካለም ሰፊው እና የትናየት እንዳያፍሩ 

ለፅዱ 
ኢትዮጵያ

ደረሰኝ ወይም የሽያጭ መመዝገቢያ 

ማሽን መጥፋትና የግብር ከፋዮች እርምጃ 
በሽመልስ ሲሳይ
 
ማንኛውም ግብይት ሲፈጸም በደረሰኝ ብቻ መሆን 

እንዳለበት የሃገሪቱ የታክስ ሕግ ያስገድዳል፡፡ ይሁን 
እንጂ እንዳለመታደል ሆኖ አንድ ግብር ከፋይ ግብይት 
ሲፈጽምበት የነበረው ደረሰኝ ወይም የሽያጭ መመዝገቢያ 
ማሽን ከአቅም በላይ በሆነ ምክንያት ከጥቅም ውጪ ሊሆን 
ወይም ሊጠፋ ይችላል፡፡ ታዲያ ይህ አጋጣሚ ከተፈጠረ 
በኋላ ግብር ከፋዮች ምን ማድረግ ይጠበቅባቸዋል? 
ይህንንስ ባያደርጉ ምን ይገጥማቸዋል? የሚሉ ጥያቄዎች 
ይነሳሉ፤ ምላሽም ያስፈልጋቸዋል።

ግብር ከፋዮች ግብይት እየፈጸሙበት የሚገኘው 
ደረሰኝ ከአቅም በላይ በሆነ ምክንያት ከጥቅም ውጪ 
ሊሆንባቸው ወይም ሊጠፋባቸው ይችላል፡፡ ይህ 
ክስተት ሲገጥማቸው ግብር ከፋዮች የሚዳኙት በደረሰኝ 
አጠቃቀም እና አስተዳደር መመሪያ ቁጥር 149/2011፤ 
አንቀጽ 18፤ ከንዑስ አንቀጽ 1-8 ባሉት ድንጋጌዎች 
መሰረት ይሆናል፡፡  

በዚህ መመሪያ መሠረትም ማንኛውም ግብር ከፋይ 
ይህ አጋጣሚ ሲገጥመው ከፖሊስ ጣቢያ፣ ከፍርድቤት፣ 
ከእሳት አደጋ እና መከላከያ ኤጀንሲ ወይም ከሌሎች 
ከሚመለከታቸው አካላት ደረሰኙ ስለመጥፋቱ ወይም 
ከጥቅም ውጪ ስለመሆኑ የሚያስረዳ በቂ መረጃ ለታክስ 
ባለስልጣኑ ማቅረብ እንደሚኖርበት በገቢዎች ሚኒስቴር 
የታክስ መረጃ እና ሽያጭ መመዝገቢያ መሣሪያ አስተዳደር 
ዳይሬክተር ወ/ሮ ራቢያ ይማም ይገልጻሉ፡፡   

ይህም እንደተጠበቀ ሆኖ ግብር ከፋዩ በ10 ቀናት ውስጥ 
ደረሰኙ ከጥቅም ውጪ ስለመሆኑ ወይም ስለመጥፋቱ 
ለ3ኛ ወገን ሰፊ ሽፋን ወይም የህዝብ ተደራሽነት 
ባላው የህትመት ወይም የኤሌክትሮኒክስ የመገናኛ 
ብዙኃን ለማሳወቅ ይኖርበታል፡፡ ማስታወቂያውን 
ያስነገረው በጋዜጣ ከሆነ ማስታወቂያው የወጣበትን 
ጋዜጣ፤ በኤሌክትሮኒክስ የመገናኛ ብዙኃን ከሆነ ደግሞ 
ማስታወቂያውን ለማስነገር ክፍያ የተፈጸመበትን ደረሰኝ 
ይዞ ለታክስ ሰብሳቢው መሥሪያ ቤት ሪፖርት የማድረግ 
ኃላፊነትም እንዳለበት በመመሪያው ላይ በግልጽ 
ተቀምጧል፡፡ 

ግብር ከፋዩ ከላይ የተዘረዘሩትን ግዴታዎች መወጣቱ 

እንደተጠበቀ ሆኖ የታክስ ሰብሳቢው መሥሪያ ቤት 
የጠፉ ወይም ከጥቅም ውጪ ሆኑ የተባሉትን ደረሰኞች 
ጥቅም ላይ መዋል እንደሌለባቸው እና በነዚህ ደረሰኞች 
አማካይነት ለማወራረጃነት የሚቀርቡ ማናቸውም ሰነዶች 
ተቀባይነት እንደሌላቸው ለሁሉም ቅርንጫፍ ጽ/ቤቶች 
ማሳወቅ ይጠበቅበታል፡፡  

እነዚህ ሰነዶች የጠፉበት አንድ ግብር ከፋይ በሰነዶቹ 
አለመጠቀሙን ለታክስ ሰብሳቢው መሥሪያ ቤት 
ካላስረዳ፤ መሥሪያ ቤቱ በነዚህ ሰነዶች ላይ ተመርኩዞ 
ክስ የመመስረት እና የማስወሰን ስልጣን አለው፡፡ አለፍ 
ሲልም በነዚህ ሰነዶች አማካይነት ወንጀል ቢፈጸም ግብር 
ከፋዩ በህግ ተጠያቂ ሊሆን እንደሚችልም ወ/ሮ ራቢያ 
ያስረዳሉ፡፡  

ከደረሰኝ በተጨማሪ የሽያጭ መመዝገቢያ ማሽንም 
በተለያዩ አጋጣሚዎች ሊጠፋ ወይም ከጥቅም ውጪ 
ሊሆን ይችላል፡፡ ይህ ክስተት በተፈጠረ በ48 ሰዓታት 
ውስጥ ግብር ከፋዩ ለታክስ ሰብሳቢው መሥሪያ ቤት 
ሪፖርት ማድረግ ይኖርበታል፡፡ የግብር ከፋዩን ሪፖርት 
የተቀበለው ታክስ ሰብሳቢው መሥሪያ ቤት ከሪፖርቱ 
በኋላ እነዚህ ማሽኖች ደረሰኝ እንዳይቆርጡ የመጨረሻ 
ትዕዛዝ (End Commnad) ይሰጣል፡፡

ግብር ከፋዮች ደረሰኝ ሲጠፋባቸው ከፖሊስ ጣቢያ 
ማስረጃ ማቅረብ እንደሚኖርባቸው በመመሪያው ላይ 
ተመላክቷል፡፡ ይሁን እንጂ አንዳንድ ግብር ከፋዮች 
በፖሊስ ጣቢያ ጽ/ቤት ላይ በአገልግሎት አሰጣጥ 
ዙሪያ ቅሬታቸውን ሲያቀርቡ ይስተዋላሉ፡፡ የቅሬታው 
ምንጭም ደረሰኝ የጠፋባቸው ግብር ከፋዮች ከጽ/ቤቱ 
መረጃ እንዲሰጣቸው ሲጠየቁ የጠፋው ደረሰኙ በገቢዎች 
ሚኒስቴር እውቅና ስለመታተሙ ማስረጃ እንዲያቀርቡ 
መጠየቃቸው ሲሆን የፖሊስ ጣቢያው ጽ/ቤት ለጥንቃቄ 
ሲባል ይህን አካሄድ ተግባራዊ ማድረጉ መልካም ነው፡፡ 
ነገር ግን ጊዜው በረዘመ ቁጥር በነዚህ ሰነዶች አማካይነት 
የተለያዩ  የወንጀል ድርጊቶች ሊፈጸሙ ስለሚችሉ 
የፖሊስ አካላት “ደረሰኝ ጠፋብኝ” ብለው መረጃ ፈላገው 
ለሚመጡ ግለሰቦች እንደማንኛውም ንብረቱ ተቆጥሮ 
በተቻለ ፍጥነት አስፈላጊው ማስረጃ  ቢሰጧቸው 
መልካም እንደሆነ ወ/ሮ ራቢያ ይማም ይገልጻሉ፡፡

ወ/ሮ ራቢያ ይማም

አቶ ሙሃመድ አወል (የሐዋሳ ቅርንጫፍ ጽ/ቤት የታክስ ሥርዓት ዘርፍ ም/ዳይሬክተር)

እንግዳችን
“የገቢውን ዘርፍ ስኬት ለማስቀጠል የሁሉም ባለድርሻ 

አካላት የጋራ ጥረት ያስፈልጋል”
በክልል መገኛቸውን ካደረጉ የገቢዎች ሚኒስቴር 

ቅርንጫፍ ጽ/ቤቶች መካከል የሐዋሳ ቅርንጫፍ ጽ/
ቤት አንዱ ነው:: ቅርንጫፍ ጽ/ቤቱ ባለፉት 10 ወራት 
ስላከናወናቸው አበይት ተግባራት ብሎም ሌሎች መሠል 
ጉዳዮችን አስመልክቶ ከቅርንጯፍ ጽ/ቤቱ የታክስ 
ሥርዓት ዘርፍ ምክትል ዳይሬክተር  አቶ ሙሐመድ አወል 
ጋር ቆይታ አድርገናል:: 

የቅርንጫፍ ጽ/ቤቱ የ10 ወራት የዕቅድ 
አፈጻጸም ምን ይመስላል?

አቶ ሙሐመድ፡- ቅርንጫፍ ጽ/ቤታችን በ2016 
በጀት ዓመት3.45 ቢሊዮን ብር ለመሰብሰብ ዕቅድ ይዞ 
እየተንቀሳቀሰ ነው:: ባለፉት 10 ወራት 2.76 ቢሊዮን  
ብር ለመሰብሰብ አቅደን 2.9 ቢሊየን ብር በመሰብሰብ 
የዕቅዳችንን 105 በመቶ ማሳካት ችለናል:: ይህም ጥሩ 
አፈጻጸም ሆኖ አግኝተነዋል::

የ2016 በጀት ዓመት ዕቅድን በስኬት 
ለማጠናቀቅ ምን እያከናወናችሁ ነው? ባለፉት 
አስር ወራትስ ከሚመለታቸው ባለድርሻ አካላት ጋር 
የነበረው ቅንጅት ምን ይመስላል? 

አቶ ሙሐመድ፡- እንደተባለው ስኬት ሊመጣ 
የሚችለው ሁሉም ባለድርሻ አካላት በጋራ ተቀናጅተው 
ሲሰሩ ነው:: የ2016 ዕቅድን ስናቅድ ልዩ ትኩረት የሰጠነው 
ቅንጅታዊ አሠራር ላይ ነው:: ይህንንም ተግባራዊ 
ለማድረግ ከነዚህ አካላት ጋር ውይይት በማድረግ የጋራ 
መግባባት ላይ ደርሰናል:: ለዚህም ማሳያው ባለፉት 10 
ወራት የታየው ጥሩ የዕቅድ አፈጻጸም ነው:: 

ይህም እንደተጠበቀ ሆኖ  የበጀት ዓመቱን ዕቅድ 
ስናቅድ የባለፈውን በጀት ዓመት ዕቅድ በሚገባ ገምገመን 
የተስተዋሉ ጠንካራ ጎኖች በይበልጥ ተጠናክረው 
እንዲቀጥሉ በአንጻሩ በበጀት ዓመቱ የነበሩ  ድክመቶቹ 
እንዲታረሙ ጠንከር ያለ አቅጣጫ አስቀምጠናል:: 
ከዚህም በተጓዳኝ በየሩብ ዓመቱ የእቅድ አፈጻጸም 
ግምገማ እየተደረገ በተመሳሳይ አቅጣጫዎች ይቀመጣሉ:: 
ይህንን ታሳቢ ባደረገ መልኩ ነው የበጀት ዓመቱ ሥራ 
እየተከናወነ ያለው:: በቀሩት ወራትም ይሄው ተግባር 
ተጠናክሮ የሚቀጥል ይሆናል::  

በግብር ከፋዮች ዘንድ የሚስተዋሉ ችግሮች ምን 
ምን ናቸው?

አቶ ሙሐመድ፡- ሥራዎች ሲሠሩ አልጋ በአልጋ 
እንዳልሆኑ ይታወቃል:: በገቢው ዘርፍ ከሚስተዋሉ 
ተግዳሮቶች ውስጥ ዋንኛው በግብር ከፋዮች ዘንድ 
የሚስተዋለው ነው::  አንዳንድ ግብር ከፋዮች ትክክለኛ 
የሆነ መረጃ አያቀርቡም:: ይህም የኦዲት ጊዜን ከመሻማት 
በተጨማሪ የመረጃ ጥራት ላይ ችግር ይፈጥራል:: 
የሚቀርቡት መረጃዎች ጥራታቸው በተጓደለ ቁጥር 
በአብዛኛው ጊዜ ተጎጂ የሚሆኑት ግብር ከፋየች እራሳቸው 
ናቸው::

ሌላይኛው ችግር ትክክለኛ ግብይት ከተፈጸመ 
በኋላ ደረሰኝ ያለመስጠት ሲሆን ምንም ዓይነት ግብይት 
ሳይፈጸም ግብይት እንደተፈጸመ በማስመሰል ሃሰተኛ 
ደረሰኞች ማዘጋጀት እና እነዚህን ደረሰኞች በማወራረጃነት 
መጠቀምም ተጨማሪው ችግር ነው:: በመሆኑም እነዚህ 
ድርጊቶች የአገርን ብሔራዊ ጥቅም ከሚጎዱ ተግባራት 
ውስጥ በግንባር ቀደምትነት ተጠቃሾች ናቸው:: ስለሆነም 
ግብር ከፋዮች ከእነዚህ ድርጊቶች መታቀብ ይኖርባቸዋል:: 

እነዚህን ችግሮች ለመቅረፍ ከማን ምን 
ይጠበቃል? 

አቶ ሙሐመድ፡ ህገወጥነትን መከላከል የሁሉም 
አካላት የጋራ ተግባር ነው:: ይህንን ችግር ለመቅረፍ የግንባር 
ቀደም ሚና ካላቸው ተቋማት ውስጥ የገቢዎች ሚኒስቴር 
አንዱ ሲሆን ተግባሩን በአግባቡ እየተወጣ ይገኛል:: 
ሌሎች ባለድርሻ አካላትም ለአብነት የፖሊስ አካላት፣ 

የክልል መንግስታት እንዲሁም ሌሎች ባለድርሻ አካላት 
የተጣለባቸውን ኃላፊነት በአግባቡ እየተወጡ ናቸው:: 
በዚሁም ሊመሰገኑ ይገባቸዋል:: እንደሚታወቀው በአገሪቱ 
ተግባራዊ በመደረግ ላይ የሚገኘው የግብር ሥርዓት 
ግብርን በራስ አሳውቆ የመክፈል (self declearation) 
ዘዴ ነው:: ይህ ማለት ግን የኢንተሊጀንስ እና የኦዲት ሥራ 
አይሠራም ማለት አይደለም:: በበጀት ዓመቱ በተከናወነው  
የኢንተሊጀንስ እና የኦዲት  ተግባር የታክስ ህግ ጥሰት 
በታየባቸው ግብር ከፋዮች ላይ  አስተዳደራዊ እርምጃዎች 
ከመወስድ ጀምሮ  በወንጀል ተጠያቂ እንዲሆኑ ተደርጓል:: 
በቀጣይም መሠል እርምጃዎች የሚወሰዱ ይሆናል:: 

ሌላው ግብር ከፋዮች እራሳቸው ህገ-ወጥነትን 
ከመከላከል አኳያ የራሳቸውን ሚና መጫወት 
ይጠበቅባቸዋል:: በአጠቃላይ ግብር ከፋዮች፣ የገቢዎች 
ሚኒስቴር እና ባለድርሻ አካላት ኃላፊነታቸውን በአግባቡ 
ከተወጡ በታክስ ዘርፍ የሚስተዋለውን ወንጀል መከላከል 
ይቻላል::   

አገሪቱ  ከምታመነጨው ኢኮኖሚ አንጻር 
እየተሰበሰበ ያለው ግብር  አናሳ ነው:: ለዚህ 
ምክንያቱ ምንድን ነው?

አቶ ሙሐመድ፡- ለዚህ ችግር መከሰት በርካታ 
ጉዳዮችን መጥቀስ ይቻላል:: በአገራችን በርካታ ግዙፍ 
ኢኮኖሚ የሚያንቀሳቀሱ የአገር ውስጥ እና የውጪ 
ባለሃብቶች አሉ:: ነገር ግን እነዚህ ባለሃብቶች ግብራቸውን 
በታማኝነት አሳውቆ ከመክፈል አኳያ ችግሮች ይስተዋላሉ:: 
ይህም የሚጠበቀውን ያህል ላለመሰብሰቡ እንደ ትልቅ 
ምክንያት የሚጠቀስ ጉዳይ ነው:: ይህንን ችግርም 
ለመቅረፍ ሚኒስቴር መሥሪያ ቤቱ የግንዛቤ ማስጨበጫ 
ተግባራትን አከናውኗል:: በዚሁም ለውጦች ቢኖሩም 
አሁንም ቢሆን መሠራት የሚገባቸው በርካታ የቤት 
ሥራዎች እንዳሉ አመላካች ጉዳዮች አሉ:: 

ከዚህ ችግር በተጓዳኝ በመንግስት በኩል መሻሻል 
የሚገባቸው ጉዳዮች አሉ:: እነርሱም የፖሊሲ ማሻሻያዎች፣ 
የአስተዳዳራዊ ጉዳዮች እና የቴክኖሎጂ ጉዳዮች ናቸው:: 

መንግስት እነዚህን ጉዳዮች ለማሻሻል ጥረቶችን ማድረግ 
ይጠበቅበታል::  

ግብር ከፋዮች ግብራቸውን በታማኝነት 
አሳውቀው እንዳይከፍሉ የሚያደርጋቸው ትልቁ 
ምክንያት ምንድን ነው?

አቶ ሙሐመድ ፡- ለዚህ ችግር መከሰት ትልቅ 
ምክንያት ነው ብዬ የማስበው የአመለካከት ችግር ነው:: 
በአንዳንድ ግብር ከፋዮች ዘንድ ግብርን በታማኝነት 
ከመክፈል ይልቅ እንደ ዕዳ የመቁጠር አዝማማያ አለ:: 
ይህ ግን ፍጹም የተሳሳተ እና መታረም ያለበት ጉዳይ 
ነው:: ግብርን በታማኝነት አሳውቆ መክፈል የሥልጣኔ 
ማሳያ ነው:: እንድ ግብር ከፋይ ግብሩን በታማኝነት 
አሳውቆ ከከፈለ መንግስት ለሚያካሂዳቸው ማናቸውም 
የኢንቨስትመንት ሥራዎች እንደ መብራት፣ ውሃ እና 
ሌሎችም መሠረተ-ልማቶች የራሱን አስተዋጽኦ በማድረጉ 
በአግባቡ ተሟልተው ይቀርባሉ:: አለበለዚያ ግን 
የኢንቨስትመንት ሥራውን በአግባቡ ለማከናወን እክል 
ይገጥመዋል::

አንድ ግብር ከፋይ ግብሩን በታማኝነት አሳውቆ 
ከከፈለ ከመንግስት ማግኘት የሚገባውን ማንኛውንም 
ጥቅም  በድፍረት  የመጠየቅ  ሞራል  ይኖረዋል::  
የመንግስትን ግብር በታማኝነት አሳውቆ ያለመክፈል 
ጤናማ አመለካከት ስላልሆነ መታረም አለበት::  

በመጨረሻ የሚሉት ነገር ካለ?
አቶ ሙሐመድ፡- ከለውጡ ማግስት መንግስት 

በዓለም አቀፍ ደረጃ ዕቅውና የተሰጣቸውን የተለያዩ ሜጋ 
ፕሮጀክቶችን በማከናወን ላይ ይገኛል:: ይህም የዜጎችን 
አንጻራዊ ተጠቃሚነት ለማረጋገጥ ብሎም የአገሪቱን ገጽታ 
ከመገንባት አኳያ ሚናው የላቀ ነው:: እንደነዚህ ያሉ ሜጋ 
ፕሮጀክቶች ከዳር ሊደርሱ የሚችሉት ግብር ከፋዮች 
ግብራቸውን በወቅቱ እና በታማኝነት ሲከፍሉ ብቻ ነው:: 
ስለሆነም ግብር ከፋዮች ይህንን ኃላፊነታቸውን መወጣት 
ይኖርባቸዋል::   

አዘጋጅ፡- ሺመልስ ሲሳይ

ግብርን በታማኝነት አሳውቆ መክፈል 
የሥልጣኔ ማሳያ ነው:: እንድ ግብር 
ከፋይ ግብሩን በታማኝነት አሳውቆ 
ከከፈለ መንግስት ለሚያካሂዳቸው 

ማናቸውም የኢንቨስትመንት 
ሥራዎች እንደ መብራት፣ ውሃ እና 

ሌሎችም መሠረተ-ልማቶች የራሱን 
አስተዋጽኦ በማድረጉ በአግባቡ 

ተሟልተው ይቀርባሉ:: አለበለዚያ ግን 
የኢንቨስትመንት ሥራውን በአግባቡ 
ለማከናወን እክል ይገጥመዋል::

ለግንዛቤዎ
አዘጋጅ- ሰለሞን ወርቁ

ደረሰኝ አሳትሞ ለመጠቀም የሚሰጥ 
ፈቃድ እና ኃላፊነት

(ካለፈው የቀጠለ)

ስለደረሰኝ መጥፋት ወይም ከጥቅም ውጪ መሆን
1. ታክስ ከፋዩ ያሳተመው ማንኛውም አይነት ደረሰኝ 

የጠፋበት ወይም ከጥቅም ውጪ የሆነበት እንደሆነ 
ደረሰኙ ስለመጥፋቱ ወይም ከጥቅም ውጪ ስለመሆኑ 
ለታክስ ባለስልጣኑ ማሳወቁ እንደተጠበቀ ሆኖ ደረሰኙ 
የጠፋው ወይም ከጥቅም ውጪ የሆነው ከአቅም በላይ 
በሆነ ምክንያት መሆኑን የሚያስረዳ ማስረጃ ማቅረብ 
አለበት፣

2. ማስረጃ ማቅረብ ያለበት ከፖሊስ ጣቢያ፣ ከፍርድ 
ቤት ወይም ከእሳትና ድንገተኛ አደጋዎች መከላከልና 
መቆጣጠሪያ ኤጀንሲ እና ሌሎች ከሚመለከታቸው 
አካላት ሊሆን ይገባል፣

3. ደረሰኙ ስለመጥፋቱ ወይም ከጥቅም ውጪ ስለመሆኑ 
ሶስተኛ ወገን እንዲያውቅ ደረሰኙ መጥፋቱ ወይም 
ከጥቅም ውጪ መሆኑ ከታወቀበት ቀን ጀምሮ በአስር 
የሥራ ቀናት ውስጥ ሰፊ ስርጭት ባለው ጋዜጣ እና 
ቴሌቪዥን ወይም ሬድዮ ማስታወቂያ ማስነገር 
ይኖርበታል፣

4. ማስታወቂያው የወጣበትና ጋዜጣ ወይም ለማስታወቂያ 
ክፍያ የፈጸመበትን ደረሰኝ ለታክስ ባለስልጣኑ 
ማቅረብ አለበት፣

5. የታክስ ባለስልጣኑ የጠፋው ወይም ከጥቅም ውጪ 
የሆነው ከአቅም በላይ በሆነ ምክንያት መሆኑን 
ሲረጋግጥ የጠፋው ወይም ከጥቅም ውጪ የሆነው 
ደረሰኝ በታክስ ከፋዩ ያልተሰራበት ስለመሆኑ 
የሚገልጽ ማረጋገጫ ለታክስ ከፋዩ ይሰጣል፣

6. ማረጋገጫው ከተሰጠ በኋላ በማንኛውም ሁኔታ ታክስ 
ከፋዩ በደረሰኙ ተጠቅሞ የተገኘ እንደሆነ ታከስ ከፋዩ 
በህግ መጠየቁ እንዳለ ሆኖ ደረሰኙን በተጠቀመበት 
ገቢ ላይ የታክሰስ ባለስልጣኑ ታክስ ይወስናል፣

7. የታክስ ባለስልጣኑ የጠፋውን ወይም ከጥቅም ውጪ 
የሆነውን ደረሰኝ የሚመለከት መረጃዎችን ለታክስ 
ባለስልጣኑ ቅ/ጽ/ቤቶች በመረጃ ስርዓት በማስገባት 
እንዲውቁት ያደርጋል፣

8. ታክስ ከፋዩ ያሳተመው ማንኛውም ደረሰኝ የጠፋበት 
ወይም ከጥቅም ውጪ የሆነ መሆኑን ታክስ ከፋዩ 
ከማሳወቁ በፊት በማንኛውም ሁኔታ ጥቅም ላይ 
አለማዋሉን ማረጋገጥ ካልቻለ ታክስ ከፋዩ በደረሰኙ 
እንደተጠቀመ ተቆጥሮ ታክስ ይወሰናል፣

9. ከታክስ ሒሳብ ላይ ለተቀነሰ ግብር የሚሰጥ ደረሰኝና 
ግዥ ማረጋገጫ ሰነድ (purchase voucher) በተለያ 
ምክንያት ሲጠፋ ወይም ከጥቅም ውጪ ሲሆን 
ታክስ ከፋዩ ደረሰኙ ስለመጥፋቱ በብዙኋን መገናኛ 
ማስታወቂያ ማስነገር ሳያስፈልገው ለታክስ ባለስልጣኑ 
በጽሁፍ ማሳወቅ ይኖርበታል፣

10. ከአቅም በላይ የሆነ ምክንያት የሚባለው ታክስ 
ከፋዩ ሊያስወግዳቸው የማይችሉ በተፈጥሮ ወይም 
በሰው ሰራሽ ምክንያት የተከሰተ ጦርነት፣ ዝርፊ፣ 
ጎርፍ፣ ቃጠሎ፣ የመሬት መንቀጥቀጥ፣ መብረቅ እና 
የመሳሰሉት ናቸው።  

ጥቅም ላይ የማይውል  
ደረሰኝ ስለመሰረዝ

1. ታክስ ከፋዩ የንግድ ሥራውን ሲያቋርጥ ወይም የዘርፍ፣ 
የአድራሻ እና የስም ለውጥ ሲያደርግ ታትመው ጥቅም 
ላይ ያልዋሉ ደረሰኞችን ታክስ ለሚከፍልበት ቅ/ጽ/ቤት 
ይዞ በግንባር በመቅረብ እንዲሰረዝ ማድረግ አለበት፤

2. ታክስ ከፋዩ ዘርፍ ቀነሶ እንደሆነ በእጁ ላይ ያለው ደረሰኝ 
ሳይሰረዝ የንግድ ስራውን ለቀጠለበት ዘርፍ ጥቅም ላይ 
እንዲዉል በታክስ ባለስልጣኑ ሊፈቀድ ይችላል፣

3. የታክስ ባለስልጣኑ እንዲሰረዝ በቀረበለት በእያንዳንዱ 
ደረሰኝ ቅጠል ላይ (VOID) የሚል ማህተም በማድረግ 
ለታክስ ከፋዩ መመለስ ያለበት ሲሆን (VOID) 
የተደረገውን ደረሰኝ ብዛት እና ሴሪያል ቁጥር የሚገልጽ 
ማረጋገጫ ለታክስ ከፋዩ ይሰጣል፤

4. ታክስ ከፋዩ የንግድ ስራውን ካቋረጠ እና ደረሰኙን 
ከመለሰ በኋላ ለሚቀበላቸው ተሰብሳቢ 
(Receiveable) ሂሳቦች አስቀድሞ ታክስ ይከፈልበት 
ለነበረው ቅርንጫፍ ጽ/ቤት ለግብት ማረጋገጫ 
የሚሆን ደባዳቤ እንዲጻፍለት ሊጠይቅ የሚችል ሲሆን 
ቅርንጫፍ ጽ/ቤቱም የግብይቱን ዋጋ እና ቀን የሚያሳይ 

ደብዳቤ ለከፋዩ በአድራሻው መጻፍ አለበት።
የማንዋል ደረሰኝ የሚጠቀም ታክስ ከፋይ ኃላፊነት
ማንኛውም የማንዋል ደረሰኝ እንዲጠቀም የተፈቀደለት 

ታክስ ከፋይ በታክስ ደረሰኝ አጠቃቀም እና አስተዳደር 
መመሪያ ቁጥር 149/2011 መሠረት የሚከተሉት 
ኃላፊነቶች ይኖሩበታል

1/ ፈቃድ እና ዕውቅና ያልተሰጣቸውን ደረሰኞች 
አለመጠቀም፤

2/ ለአንድ ግብይት ጥቅም ላይ የዋለን ደረሰኝ ለሌላ ግብይት 
አለመጠቀም፤

3/ በበራሪና ቀሪ ቅጠሎች ላይ የተለያየ መረጃ አለመመዝገብ፤
4/ ግብይቱ ከተከናወነበት ሽያጭ ዋጋ የተለየ የገንዘብ 

መጠን በደረሰኙ ላይ አለማስፈር፣
5/ የደረሰኝ ህትመት ከተፈቀደለት ታክስ ከፋይ ውጪ 

ለሌላ ታክስ ከፋይ ጥቅም ላይ እንዲውል አለማድረግ፤
6/ ያለደረሰኝ ሽያጭ አለማከናወን፤
7/ ደረሰኝ ለሚጠይቁ ግዥዎች ሽያጭ አለመከልከል፤
8/ ተመሳሳይ ቁጥር ያለው ደረሰኝ በማሳተም ጥቅም ላይ 

አለማዋል፤
9/   እንዲሰረዝ ውሳኔ በተሰጠበት ደረሰኝ አለመጠቀም፤
10/ ደረሰኝ ሲታተም መሰረታዊ ዝርዝር መረጃዎች በደረሰኙ 

ላይ እንዲካተቱ ማድረግ ፣
12/ ከዚህ መመሪያ ጋር የተያያዘው አባሪ የደረሰኝ 

ማመሳከሪያ ሌጀር ለማንም በሚታይ ግልጽ ቦታ ላይ 
መስቀል እና ትክክለኛ መረጃ እንዲይዝ ማድረግ፤

13/ የሽያጭ መመዝገቢያ መሣሪያ በተለያየ ምክንያት 
አገልግሎት መስጠት የማይችል በሚሆንበት ጊዜ 
የማንዋል ደረሰኝ መስጠት፤

14/ ግብይት ተከናውኖ ለገዥ ደረሰኝ እንደተሰጠ 
ሁለተኛውን ቅጂ ወዲያውኑ ለሒሳብ ክፍል ማስተላለፍ 
እና ከማመሳከሪያ ሰነዶች ጋር ማያያዝ፣

15/ በደረሰኝ ላይ አሀዝ ወይም ቁጥር ወይም ስም በስህተት 
ሲጻፍ ደረሰኙን (void) በማድርግ ሶስቱንም የደረሰኝ 
ቅጠሎች በአንድ ላይ አስሮ በጥራዙ ውስጥ ማስቀመጥ፣

16/ ያሳተመውን ደረሰኝ በቅደም ተከተል መጠቀም፤ 
በስህተት ቅደም ተከተል ሳይጠብቅ ጥቅም ላይ ያዋለ 
እንደሆነ በታክስ ከፋይነት በሚስተናገድበት የታክስ 
ቅ/ጽ/ቤት ማሳወቅ አለበት፤

17/ በተራ ቁጥር 16 የተገለጸው ቢኖርም ደረሰኝ ያሳተመ 
ታክስ ከፋይ በተለያየ አካባቢ ወይም በተለያየ የንግድ 
ዘርፍ ለሚጠቀምባቸው ደረሰኞች የደረሰኝ ቅደም 
ተከተል ተፈፃሚ የሚሆነው ለየንግድ ቦታው ወይም 
ዘርፉ የተከፋፈሉትን ደረሰኞች መሠረት በማድረግ 
ይሆናል፡፡

የኤሌክትሮኒክስ ደረሰኝ የሚጠቀም  
ታክስ ከፋይ ኃላፊነት

1. ታክስ ከፋዩ የኤሌክትሮኒክስ ደረሰኝ ጥቅም ላይ ለማዋል 
ሶፍትዌር በሚያለማበት ጊዜ በሶፍትዌሩ ከመጠቀሙ 
በፊት የሶፍትዌር ፕሮግራሙን ያለማውን ሰው ለታክስ 
ባለስልጣኑ ማሳወቅና ለሶፍትዌር ፕሮግራም ማቅረብ 
አለበት፣

2. የታክስ ባለስልጣኑ የቀረበለት ደረሰኝ ሶፍትዌር 
ፕሮግራም ለታክስ አስተዳደሩ አመቺ መሆኑን 
በማረጋገጥ ሶፍትዌሩ ጥቅም ላይ እንዲውል ሊፈቅድ 
ይችላል፣

3. የኤልክትሮኒክስ ደረሰኝ እንዲጠቀም ተፈቀደለት 
ታክስ ከፋይ የተጠቀመበትን ሽያጭ እና/ወይም ገቢ 
የገንዘብ መቀበያ ደረሰኝ ብዛትና ቁጥር በመግለጽ 
በየሩብ ዓመቱ ታክስ ለሚከፍልበት ቅ/ጽ/ቤት ሪፖርት 
ማቅረብ አለበት፣

 
የማተሚያ ቤት ኃላፊነት

ማንኛውም የማንዋል ደረሰኝ የሚያትም ማተሚያ ቤት 
የሚከተሉት ኃላፊነቶች አሉበት፡-

1. ለታክስ አላማ የሚውል ደረሰኝ ለማተም የተሰጠ የብቃት 
ማረጋገጫ የምሰክክር ወረቀት፣

2. ማንኛውም ታክስ ከፋይ ደረሰኝ ለማሳተም ወደ ማተሚያ 
ቤት ሲሄድ፡-

ሀ) ታክስ ከፋዩ ደረሰኝ እንዲያሳትም በሚኒስቴሩ 
የተፈቀደለት መሆኑ፣

ለ) የህትመት ጥያቄውን ያቀረበው ሰው ታክስ ከፋዩ ራሱ 
ወይም ወኪሉ መሆኑን ማረጋገጥ፣

ሐ) በቀረበለት የደረሰኝ ናሙና ላይ ደረሰኝ እንዲታተም 
ፈቃድ የሰጠው ታክስ ባለስልጣን ማህተም መኖሩን 
ማረጋገጥ፣

3. በቀረበለት የደረሰኝ ናሙና ላይ የተመለከቱ መረጃዎች 
በሚታተመው ደረሰኝ ላይ እንዲካተቱ ማድረግ፤

4. የደረሰኙ ቁጥር ተከታታይነት ማረጋገጥ እና ሚስጢራዊ 
መለያ ሰጥቶ የማተም፣

5. የደረሰኝ ህትመት ጥራትም መሟላት፣
6. የህትመት አገልግሎት የተሰጣቸውን ታክስ ከፋዮች 

ዝርዝር የያዘ ሪፖርት በየሩብ ዓመቱ ታክስ 
ለሚከፈልበት ቅርንጫፍ ጽ/ቤት ማቅረብ፣

7. የህትመት አገልግሎት የሚሰጥበትን አድራሻ ሲቀይር 
ታክስ ለሚከፍልበት ቅ/ጽ/ቤት የማሳወቅ ግዴታ፣

8. በማተሚያ ቤቱ ክፍያ ሲፈጸምለት በሚሰጠው ደረሰኝ 
ላይ የታተመውን ደረሰኝ አይነት ሴሪያል (ከ እስከ) 
ቁጥር የመስጠት ግዴታ አለበት።

የታክስ ከፋዩ ተጠያቂነት
	 ያሳተመውን ደረሰኝ በትውስት ወይም በሽያጭ ወይም 

በማንኛውም መልክ ለሶስተኛ ወገን እንዲጠቀምበት 
አሳልፎ የሰጠ እንደሆነ፣

	 ግብይት ሳይኖር ግብይት እንደተፈፀመ በማስመሰል 
ለሶስተኛ ወገን የሰጠ እንደሆነ፣

	 ግብይት ፈጽሞ ደረሰኝ ያልሰጠ እንደሆነ፣
	 በደረሰኙ በራሪና ቀሪ ላይ የተለያየ የገንዘብ መጠን 

አስፍሮ የተገኘ እንደሆነ፣ 
	 ደረሰኝ ለሚጠይቁ ገዥዎች ሽያጭ ወይም ደረሰኝ 

የከለከለ እንደሆነ፣ ወይም
	 ሌሎች በህግ የተደነገጉ ተመሳሳይ ጥፋቶችን የፈጸመ 

እንደሆነ ነው።
የታክስ ባለስልጣኑን ፈቃድ ሳያስፈልግ ሊታተሙ የሚችሉ 

ሰነዶች
ታክስ ከፋዩ ደረሰኝ ያልሆኑ ሌሎች ከንግድ ሥራ ጋር 

የተያያዙ የሚከተሉት ሰነዶች የታክስ ባለስልጣኑን 
ፈቃድ መጠየቅ ሳያስፈልገው የሚያሳትማቸው፣

1/ የዕቃ ማስተላለፊያ ሰነድ /Delivery Order/፣
2/ የዋጋ ማቅረቢያ ኢንቮይስ /Proforma invoice/፣
3/ የዋጋ መጠየቂያ ቢል (Payment request Bill)፣
4/ ድርጅቶች ለውስጥ ቁጥጥር የሚጠቀሙባቸው እንደ 

የገንዘብ ወጪ ማዘዣ ደረሰኝ (payment voucher) 
እና

5/ ሌሎች ተመሳሳይ የህትመት ሰነዶች ናቸው።

4.2 ቅድሚያ ተሰጥቷቸው የጉምሩክ ስነ-ሥርዓት 
የሚፈፀምባቸውን ዕቃዎች 

ወደ ጉምሩክ መጋዘን የገቡ እና ቅድሚያ ተሰጥቷቸው 
የጉምሩክ ሥነ ሥርዓት ለመፈፀም የሚችሉትን ዕቃዎች 
ዓይነት ለመዘርዘርና ከጉምሩክ ቁጥጥር የሚለቀቁበትን 
ሥርዓት በግልጽ መደንገግ በማስፈለጉ፣ 

ዕቃዎችን ከጉምሩክ ቁጥጥር ከመልቀቅ አሰራር ጋር ተያይዞ 
ሊፈጠር የሚችለውን ተገቢ ያልሆነ የአገልግሎት 
መጓተቱ ለማስተካከል የሚያስችል ሥርዓት 
መዘርጋት በማስፈለጉ፣ የኢትዮጵያ ገቢዎችና ጉምሩክ 
ባለሥልጣን በጉምሩክ አዋጅ ቁጥር 622/2001 አንቀጽ 
15(4) በተሰጠው ሥልጣን መሰረት ይህንን መመሪያ 
ቁጥ 41/2002 አውጥቷል፡፡ 

በመሆኑም በዚህ መመሪያ መሰረት ቅድሚያ ተሰጥቷቸው 
የሚለቀቁ ዕቃዎች፡- 

ሀ/ መድሐኒቶች፣ 
ለ/ በቀላሉ የሚቀጣጠሉ ዕቃዎች፣ 
ሐ/ ጨረር አመንጪ መሣሪያዎች፣ 
መ/ ዘር እና ችግኞች፣ 
ሠ/ በሕይወት ያሉ እንስሳት እና ጫጩት የመሳሰሉት፣ 
ረ/ ለምርመራና ለላብራቶሪ የሚውሉ ነፍሳት ወይም 

እጮች፣ 
ሰ/ ለወጪ ዕቃዎች ግብዓት የሚሆኑ ዕቃዎች 
ሸ/ በመትነን አካባቢን የሚበክሉ ኬሚካሎች፣ 
ቀ/ ወቅታዊ የሆኑ መጽሔቶችና ጋዜጦች፣ 
በ/ ምግቦች፣ ፍራፍሬዎች፣ 
ተ/ ወጪ ዕቃዎች፣ 
ቸ/ ለአንድ ተቋም መደበኛ ሥራ አስፈላጊ የሆኑ በአፋጣኝ 

ካልገቡ ሥራው ላይ እንቅፋት የሚፈጥሩ ዕቃዎችና 
መለዋወጫዎች፣ 

ነ/ ሌሎች ባለሥልጣኑ በሰርኩላር የሚያስተላልፋቸው 
ዕቃዎች ናቸው።

እነዚህ በዝርዝር የተቀመጡ ዕቃዎች ቅድሚያ ተሰጥቷቸው 
ከጉምሩክ ቁጥጥር እንዲለቀቁ የሚጠይቅ ሰው 
ጥያቄውን ዕቃው ወደ አገር ከመግባቱ በፊት ወይም 
በገባ በ8 የሥራ ሰዓት ውስጥ በፁሑፍ እና አግባብ 
ያላቸውን ሰነዶች በማያያዝ ማቅረብ ይኖርበታል፡፡ 

አቤቱታ የቀረበለት የገቢ ወይም የወጪ ዕቃዎች ቡድን 
ማመልከቻውንና ሰነዶችን መርምሮ እስከ አንድ ሰዓት 
ውሳኔ መስጠት ይኖርበታል፡፡ 

ሰነዶቹ ወይም ዕቃዎቹ ሲመረመር ወይም ሲፈተሽ 
በመመሪያው ሥር ከተዘረዘሩት የዕቃ አይነቶች 
መካከል ያልሆነ እንደሆነ በመደበኛው ሥነ-ሥርዓት 
እንዲስተናገዱ ይደረጋል፡፡ 

4.3 የኤሌክትሮኒክስ አንድ መስኮት አገልግሎት 
ስርዓትን ለመጠቀም የመጠቀሚያ ፍቃድ 

ጥያቄ ሲቀርብ የሚያስፈልጉ ሰነዶችና ቅድመ 
ሁኔታዎች

ድርጅቱ ኃላ/የተወ/የግል ማህበር (pLC) ሲሆን

	 ስራ አስኪያጅ /በሰነዶች ምዝገባና ማረጋገጫ 
የተመዘገበ ውክልና ያለው ግለሰብ በአካል መቅረብ

	 በጉምሩክ ኮሚሽን በሚተዳደሩ ስርዓቶች ውስጥ 
የሚገኝ መረጃን የማስተዳደር የሚችል ውክልና ያለው

	 የታደሰ መታወቂያ 
	 በውክልና ከሆነ ዋናውንና 1ፎቶ ኮፒ
	 የቢዝነስ ላይሰንስ/ኢንቨስትመንት /ላይሰንስ 
	 የቲን ሰርተፍኬት 
	 የድርጅቱ ማህተም

ግለሰብ ነጋዴ
	 የንግድ ፍቃዱ ባለቤት በአካል መገኘት ወይም ተወካይ 

ከሆነ ተወካዩ በሰነዶች ምዝገባና ማረጋገጫ የተመዘገ 
ውክልና ያለው እና በአካል መቅረብ

	 በጉምሩክ ኮሚሽን በሚተዳደሩ  ስርዓቶች ውስጥ 
የሚገኝ መረጃ ማስተዳደር የሚችል ውክልና ያለው፡፡

	 የውክልና ዋናውንና1 ፎቶ ኮፒ
	 የቢዝነስ ላይሰንስ
	 የታደሰ መታወቂያ
	 የድርጅቱ ማህተም

በየዓይነቱ
በአፍሪካ ካሉት ሀገራት ቁጥር እና ብዝሃነቷን 

ከሚገልጸው የህዝብ ብዛት በተጨማሪ አህጉሪቱ የበርካታ 
ቋንቋዎች መኖሪያ ነች። ከዓለም 6,000 ቋንቋዎች ውስጥ 
አንድ ሶስተኛው ያህሉ አፍሪካ፤ ከ1.2 ቢሊዮን በላይ 
የሚሆነውን ህዝቦቿን ለማሟላት ከ2,000 በላይ የቋንቋ 
ልዩነቶች አሏት።

በአህጉሪቱ ከአንድ ሚሊዮን በላይ ተናጋሪዎች 
ያሏቸው ቢያንስ 75 ቋንቋዎች አሉ። የተቀሩት ከጥቂት 
መቶ እስከ መቶ ሺህ በሚደርሱ ተናጋሪዎች የሚነገሩ 
ናቸው።

በአህጉሪቱ ደቡባዊ እና ምስራቃዊ ክፍሎች 
የሚነገረው ከአፍሪካ ቋንቋዎች ዋነኛው ስዋሂሊ ነው። 
ሃውሳ በናይጄሪያ፣ ኒጀር እና ቻድ ውስጥ ላሉ የቻድክ 
ሕዝቦች ቀዳሚ ቋንቋ ሲሆን ዮሩባ በደቡብ ምዕራብ 
ናይጄሪያ፣ ቤኒን ሪፐብሊክ እና ቶጎ ይነገራል። ከ150 
ሚሊዮን በላይ ሰዎች እያንዳንዳቸውን እነዚህን ቋንቋዎች 
ይናገራሉ።

በዚህ አስደናቂ የቋንቋ ልዩነት አፍሪካ የሰው ልጅ 
የመግባቢያ ውበቷን እንደ ማሳያ ትቆማለች። እናም 
ይህ የቋንቋ ልዩነት የቁጥር ባህሪ ብቻ ሳይሆን የበርካታ 
ባህሎች፣ ወጎች እና ታሪኮች የሚናገር ህያው ትረካ ነው።

እንዲሁም እንደ እንግሊዘኛ እና ፈረንሳይኛ ያሉ አገር 
በቀል ያልሆኑ ቋንቋዎች በተለያዩ የአህጉሪቱ ክፍሎች 
በስፋት ይነገራሉ እና ጥቅም ላይ ይውላሉ፣ በዋነኛነት 
በታሪካዊ የቅኝ ግዛት ተጽዕኖዎች። ለምሳሌ የእንግሊዘኛ 
ቋንቋ ወደ 130 ሚሊዮን አፍሪካውያን የሚነገር ሲሆን 
በአህጉሪቱ ካሉት 54 አገሮች በ27ቱ ውስጥ ኦፊሴላዊ 

• ወፎች አይሸኑም
• ጉንዳኖች ፈፅሞ አይተኙም፤ ሳንባ የላቸውም፤ 

ሠራተኛ ጉንዳን እስከ ሰባት ዓመት ሊኖር 
ይችላል፤ ንግሥቷ ግን እስከ 15 ዓመት ልትኖር 
ትችላለች::

• ሻርክ ብቸኛው የማይታመም እንሰሳ ነው::
• ፈረሶች እና ላሞች ቆመው ነው የሚያንቀላፉት::
• የማር ንብ ሁለት ሆድ ሲኖራት አንደኛው ሆድ 

ለማር፤ ሁለተኛው ደግሞ ለሚመገቡት ምግብ 
ማስቀመጫነት ያገለግላቸዋል::

• ትልቁ ነጭ ሻርክ ከሦስት ወር በላይ ሳይበላ 
መጓዝ ይችላል::

• አብዛኞቹ ዝሆኖች በክብደት ከሰማያዊ አሣ 
ነባሪ (Blue whale) ምላስ ያንሳሉ::

• በረሮ በረሀብ እስኪሞት ድረስ ለሳምንት ያህል 
ጭንቅላቱ ተቆርጦ በሕይወት መቆየት ይችላል::

• የአህያ ዐይን አቀማመጥ በአንድ ጊዜ አራቱንም 
እግሮች ማየት ያስችሉታል::

• ዶልፊን ውሀ ውስጥ ከ24 ኪሎ ሜትር ርቀት 
ያለ ድምፅ በቀላሉ መስማት ይችላል::

• የወባ ትንኝ (Mosquito) 47 ጥርሶች አሏት::
• ማንኛውም ሁለት የሜዳ አህያ (zebra) አንድ 

አይነት መስመር አይኖራቸውም::
• ቢራቢሮዎች የሚቀምሱት በኋላ እግራቸው 

ነው::
• የወንድ ሸረሪት የወሲብ አካል በአንድ የእግሩ 

ጫፍ ላይ ይገኛል::
• ንቦች አምስት ዐይን አላቸው::
• አሳማ በተፈጥሮ ወደ ሰማይ ማየት አይችልም::
• ዐይጥ ከተራበች የራሷን ጅራት ትበላለች፡፡
• ለሚስቱ ታማኝ የሆነ እንስሳ ቀበሮ ብቻ ነው፡፡
• ሰማያዊ አሳ ነባሪ (Blue whale) በመጠን 

እስካሁን በዓለማችን ከነበሩት እና አሁንም 
ከሚገኙት እንሰሳዎች ትልቁ ነው::

• የለሌት ወፍ ከአጥቢዎች መብረር የምትችል 
ብቸኛዋ እንስሳ ስትሆን የእግር አጥንቶቿ 
ከመቅጠናቸው የተነሳ መብረር እንጂ መራመድ 
አትችልም::

• የለሌት ወፎ ምንጊዜም ከዋሻ ሲወጡ 
የሚበርሩት ወደ ግራ ነው::

• እባብ ዐይኖቹ ቢከደኑም በአይኖቹ ቆብ ማየት 
ይችላል::

• ተናዳፊ የወባ ትንኝ ሴቷ ብቻ ናት፡፡
• የዱር ዐይጦች በፍጥነት መራባት የሚችሉ 

ሲሆን በ18 ወራት ብቻ ሁለት ዐይጦች አንድ 
ሚሊዮን ሊደርሱ ይችላሉ፡፡

• አንድ ንብ አንድ የሾርባ ማንኪያ ማር 
ለማዘጋጀት ከ4000 በላይ አበቦችን መጎብኝት 
አለባት፡፡

• ቀንድ አውጣ ለሦስት ዓመት መተኛት ይችላል::
• ★ አንድ ላይ የተያያዘ የሸረሪት ድር ተመሳሳይ 

ወፍረት ካለው አንድ ላይ ከተያያዘ የብረት ሽቦ 
ይጠነክራል::

• ዝሆኖች ሦስት ማይል ርቀት ላይ ያለ ውሀ 
ማሽተት ይችላሉ::

• ኦይሰትር (Oyster) የተባለ የአሳ ዝርያ ከአንዱ 
ፆታ ወደ ሌላኛው እንዲሁም ወደነበረበት 
ለወሲብ በሚመቸው ፆታውን መቀየር 
ይችላል፡፡

• በየዓመቱ 1/3 የሚሆነው የዓለማችን ሰብል 
በተባይ ወይም በነፍሳት ይወድማል::

የኢንዱስትሪውን ዘርፍ የሚያሳድጉና የሚያግዙ አዳዲስ ቴክኖሎጂዎች እየመጡ ነው፡፡ 
በዓለማችን ላይ ታዋቂው የሮማዊያን ፓንታዮን ግንባታ ከ2000 ዓመት በፊት ከተገነባበት ጊዜ 
ጀምሮ እስካሁን ኮንክሪትን ለግንባታ ሂደት እየተጠቀምነው እንገኛለን፡፡

ኮንክሪቱ ምንም ያህል በጥንቃቄ ቢሰራም በአንዳንድ ሁኔታዎች ሊሰነጣጠቅ ብሎም እነዚህ 
ስንጥቆች ወደ ፍርስራሽ ሊቀየሩ ይችላሉ፤ ይህን ችግር ለመቅረፍ ሳይንቲስቶች ሕያው ኮንክሪትን 
መፍጠር ችለዋል፡፡

ሳይንቲስቶቹ ይህን ቴክኖሎጂ ለመፍጠር አሸዋ፣ ጄል እና ባሲለስ ሱቲሊስ ባክቴሪያን 
በመጠቀም ሕያው ኮንክሪት መፍጠር ችለናል ብለዋል።

የግንባታ ቁሳቁስም መዋቅራዊ ሸክም የመሸከም ተግባር አለው ያሉት ሳይንቲስቶቹ ኮንክሪቱ 
ለአካባቢ ጥበቃ ተስማሚ እንደሆነም ተናግረዋል፡፡ 

የተፈጥሮ አደጋዎች እና ከባድ የአየር ሁኔታዎች ለምሳሌ እንደ የመሬት መንቀጥቀጥ 

ወይም ከፍተኛ ንፋስ ያሉ አደጋዎች በሚከሰቱበት ሰዓት መቋቋም ይችላል በተጨማሪም 
ውሃ አይገባውም ምክንያቱም ስንጥቅ ልክ እንደተከሰተ ራሳቸውን ስለሚጠግኑ ተመራጭ 
ያደርጋቸዋልም ነው የተባለው።

ኮንክሪቱ በስራ ላይ በሚውሉበት ጊዜ ጉዳት የደረሰበትን ጥቃቅን ስንጥቆችን በኬሚካላዊ እና 
ሜካኒካል ባህሪያቸውን ሳያበላሹ ራሳቸውን ወደነበሩበት በመመለስ ህይወቱን እንደሚያራዝመው 
መግለፃቸውን የቢቢሲ መረጃ አመላክቷል፡፡

የኮሎራዶ ቡልደር ዩኒቨርሲቲ ቡድን እንዳሉት ሥራቸው ወደፊት በሚሰሩ ህንጻዎች ሂደት 
ስራ የሚያቀል እና በህንጻ፣ በወለል ላይ ስንጥቆች በሚፈጠሩበት ጊዜ አደገኛ መርዞችን ከአየር 
ላይ ወይም ከብርሃን በመሳብ ወደ ነበሩበት ለመመለስ የሚያስችል አቅም አላቸው፡፡

ምንጭ፡- ቢ.ቢ.ሲ

ይህን 
ያውቃሉ?

ራሱን የሚጠግን ሕያው ኮንክሪት

ከፍተኛ የቋንቋ ብዛት ያላቸው 10 የአፍሪካ ሀገራት

ወይም ሁለተኛ ደረጃ ቋንቋ ነው።
እስታቲስታ እንዳለው ከፍተኛ የቋንቋ ብዛት ያላቸው 

10 የአፍሪካ ሀገራት ከዚህ በታች አሉ።
የቋንቋዎች ብዛት በየአገራቱ
1.	  ናይጄሪያ = 520
2.	 ካሜሩን  = 227
3.	 ዲሞክራቲክ ሪፐብሊክ ኮንጎ = 214
4.	 ቻድ = 129
5.	 ታንዛኒያ = 128
6.	 ኢትዮጵያ = 92
7.	 አይቮሪኮስት (ኮቲዲቫር) = 88
8.	 ጋና = 83
9.	 ሱዳን = 75
10.	 ደቡብ ሱዳን = 73

አዘጋጅ፡- እታገኝ አቦሰጥ

ይህም ልክ እንደ ስፖርተኞችና ሙዚቀኞች 
ሁልጊዜም ደስታም ልምምድና የትግበራ ቅደም ተከተል 
ያስፈልገዋል። በሂደትም የሚፈልጉትን አይነት ደስተኛ 
ሰው ይሆናሉ።

“ደስተኝነት ዝም ብሎ የሚመጣ ነገር አይደለም፤ 
ይልቁንም ራሳችንን ለደስታ በማዘጋጀትና በማለማመድ 
የምናመጣው ነው” ይላሉ በአሜሪካ ያለ ዩኒቨርሲቲ የሥነ 
አዕምሮ ፕሮፌሰሯ ላውሪ ሳንቶስ።

• ደስታን አጥብቀን ስለፈለግን ለምን 
አናገኘውም?

በርግጥ ቀላል ላይሆን ይችላል ነገር ግን ደጋግሞ 
በመለማመድ ውጤታማ መሆን ይቻላል ባይ ናቸው 
ፕሮፌሰሯ። ለዚህም ያግዝ ዘንድ የሚከተሉትን ስድስት 
መንገዶች በመጠቀም በተማሪዎቼ ላይ ውጤት 
አምጥቼባቸዋለሁና እነዚህን መከተል ተገቢ ነው 
ብለዋል።

1. የረኩባቸውን ተግባራት በዝርዝር መያዝ
በሥራም ይሁን በማንኛዉም አጋጣሚ ያገኟቸውን 

ስኬቶች በእያንዳንዱ ቀንና ሳምንት በመዘረዝር 
ከእነዚህ ስኬቶች የሚያገኟቸውን እርካታዎች ማጣጣም 
ያስፈልጋል።

• «ስጦታ ከመቀበል፤ መስጠት ያዋጣል»
2. በደንብ እና በተሻለ ሁኔታ መተኛት

ማንኛውም ደስተኛ መሆን የሚፈልግ ስው በቀን 
ቢያንስ 8 ስዓት መተኛት ይኖርበታል። በርግጥ ከሁሉም 
የደስታ መለማመጃ መንገዶች መካከል ተማሪዎች ይህን 
ለመተግበር እንደሚቸገሩ ፕሮፌሰሯ ይገልጻሉ። ዝም 
ብሎ ሲታይ ቀላል ሊመስል ይችላል። ነገር ግን በቂ 
እንቅልፍ ማግኘት ድብርትን በመቀነስና የደስተኝነትን 
ስሜት በመጨመር ከፍተኛ አስተዋጽኦ አለው።

ደስተኛ ለመሆን…..

በገቢዎች ሚኒስቴር ዋናው መሥሪያ ቤት 
ከተደራጁ የሥራ ክፍሎች ውስጥ የኮሙኑኬሽን 
ጉዳዮች ዳይሬክቶሬት አንዱ ነው፡፡ ዳይሬክቶሬቱ 
ግብር ከፋዮች ግብራቸውን በውቅቱ አሳውቀው 
በፈቃደኝነት እንዲከፍሉ መንግስት የሚያወጣቸውን 
የአሰራር ስርዓቶች በተለያዩ 13 የኮሙኑኬሽን ቻናሎች 
ተደራሽ እያደረገ ይገኛል።

የስራ ክፍሉ መረጃ ለሚፈልጉ አካላት መረጃዎችን 
ለማድረስ ድረ-ገጽን፣ ቴሌግራምን፣ የፌስቡክ 
ገጽን፣ ዩትዩብን፣ ቲክቶክን፣ ገቢያችን ህልውናችን 
ጋዜጣን፣ እኛ ለእኛ ጋዜጣን፣ ስክሪን ቦርድን፣ 
ዋልታ ቴሌቪዥንን፣ ፋና ቴሌቪዥንን፣ የኢትዮጰያ 
ቴሌቪዥንን፣ ፋና ኤፍ. ኤም 98.1 ራዲዮን እና 
የኢትዮጵያ ሬዲዮን እየተጠቀመ እንደሆነ አቶ አካሉ 
ጴጥሮስ የኮሙኑኬሽን ጉዳዮች ዳይሬክተር ይገልጻሉ።

“ገቢያችን ህልውናችን” የተባለው ወርሃዊ ጋዜጣ 
አንዱ የሥራ ክፍሉ ለውስጥ እና ለውጪ ኮሙኑኬሽን  
መረጃን  ለማሳራጨት የሚጠቀምበት የመረጃ 
ማስተላለፊ ሲሆን በዚህ ጋዜጣ አዲስ የሚወጡ እና 
ነባር የገቢዎች እና የጉምሩክ መመሪያዎች፣ አዋጆች  እና 
ተዛማጅ ጽሁፎች ለግብር ከፋዮች ተደራሽ ይሆናሉ፡፡ 
ይህ ጋዜጣ በየወሩ እየታተመ ለገቢዎች ሚኒስቴር እና 
ለጉምሩክ ኮሚሽን ዋና መሥሪያ ቤቶች፣ ቅርንጫፍ ጽ/
ቤቶች፣ ለሁሉም ሚኒስቴር መሥሪያ ቤቶች፣ ለግል እና  
ለመንግስት ዩኒቨርሲቲዎች፣ ለአንዳንድ ማህበራት፣ 
ለግል እና ለመንግስት መገናኛ ብዙኃን እንዲሁም 
ለክልሎች እየተራጨ ይገኛል፡፡ 

በቀጣይም አገሪቱ የጀመረችውን የዲጂታላዜዥን 
እንቅስቃሴ ተግባራዊ ለማድረግ ይህንንም ጋዜጣ 
በዲጂታል ተደራሽ ለማድረግ እየተሰራ መሆኑን አቶ 
አካሉ ይገልጻሉ፡፡ 

ሌላው “እኛ ለእኛ” የተሰኘው ጋዜጣ ሲሆን 
የሚኒስቴሩ እና የጉምሩክ ኮሚሽን ሠራተኞችን የሥራ 
እንቅስቃሴ አስመልክቶ የተስተዋሉ ችግሮች ካሉ 
የእርምት እርምጃ እንዲወሰድ፤ ሊበረታቱ የሚገባቸው 
እና አርአያነት ያላቸው ሥራዎች ካሉ ደግሞ ሌላውም 
እንዲሰራባቸው ምክረ ሃሳቦች፣ ነጻ አስተያየቶች 

“በአምስት ቋንቋዎች እና በአስራ ሦስት ቻናሎች………”

3. ለተወሰነ ደቂቃ የፅሞና ጊዜ መውሰድ
በቀን ቢያንስ የ10 ደቂቃ ፅሞና ማድረግ ይኖርብናል። 

ፅሞና ማድረግ ሙሉ ትኩረትን በመሰብበስብ ለአፍታ 
ከራስ ጋር ከተነጋገሩ በኋላ ቀጣይ በምን ነገሮች ላይ 
ደስታን ማምጣት እንደሚቻል መንገዱን ክፍት አድርጎ 
ያሳያል።

4. ከቤተሰብና ጓደኛ ጋር ብዙ ጊዜ ማሳለፍ
በህይዎታችን ቅድሚያ የምንሰጣቸውንና ጤናማ 

ግንኙነት ካለን ሰዎች ጋር ጊዜ ሰጥተን ማውራትና 
መጫወት ተጨማሪ ደስታ ያመነጫል። ነገር ግን ጊዜው 
መብዛት እንደሌለበት ፕርፌሰር ሳንቶስ ይመክራሉ። 
ምክንያቱም ጊዜው በበዛ ቁጥር ከነዚህ ሰዎች ጋር ጥገኛ 
የመሆን እድላችን ሊሰፋ ይችላልና ነው።

5. የማህበራዊ ሚዲያ አጠቃቀምን 
መቀነስና ብዙ የሥራ ግንኙነት መመስረት
ማህበራዊ ሚዲያ የሃሰት ደስታ ሊሰጠን ይችላል፤ 

እንዲሁም ሌሎች አስተማሪ እና አዝናኝ ጽሁፎች 
የሚቀርቡበት ነው።

መሥሪያ ቤቱ አሰራሩን የበለጠ በማዘመን ላይ 
የሚገኙ ሲሆን የወረቀት ንክኪን ለመቀነስ  ስክሪን 
ቦርዶችን እየተጠቀመ ይገኛል፡፡ የመስሪያ ቤቱ 
ማስታወቂያዎች፣ መልዕክቶች እንዲሁም ሌሎች 
ለውስጥ ኮሚዩኒኬሽን የሚውሉ መረጃዎች ይቀርባሉ::

ድረ-ገጽ፣ ቴሌግራም፣ ፌስቡክ፣ ዩትዩብ እና 

መረጃዎችን እያስተላለፈ ይገኛል፡፡ ይህም በመደረጉ 
የተለያዩ ወቅታዊ እና አስተማሪ መረጃዎችን ተደራሽ 
ከማድረግ በተጨማሪ ለፕሮዳክሽን ሲወጣ የነበረውን 
በሚሊዮኖች የሚቆጠር ወጨን ማዳን ተችሏል።” 
ይላሉ የኮሙኑኬሽን ዳይሬክተሩ፡፡  

ሰፊ ሽፋን ባላቸው ፋና ብሮድካስቲንግ 
ኮርፖሬሽን፣ የኢትዮጰያ ቴሌቪዥን እና ሬዲዮ ጋር 
በመተባበር የሚዲያዎቹን ሙሉ አቅም በመጠቀም 
አስተማሪ እና ወቅታዊ መረጃዎች ለግብር ከፋዮች 
እየተላለፉ መሆኑን ክትትል ይደረጋል።

መሥሪያ ቤቱ ከክልሎች ጋር በቅንጅት እየሰራ 
መሆኑን የሚናገሩት አቶ አካሉ ጵጥሮስ፤ ክልሎች 
ከአማርኛ ቋንቋ በተጨማሪም የራሳቸውን የክልል 
(እንግሊዝኛ፣ ሲዳምኛ፣ ኦሮምኛ፣ ሶማሊኛ እና 
ትግረኛ) ቋንቋዎችን በመጠቀም ለግብር ከፋዮች 
ወቅታዊ መረጃዎችን ተደራሽ እያደረጉ ነው። 

የኮሚኒኬሽን ዳይሬክቶሬት እነዚህን የመረጃ 
ማስተላለፊያ ስልቶች በመጠቀም በግብር ከፋዩች 
እና በሚኒስቴር መሥሪያ ቤቱ መካከል ርቱዕ የሆነ 
መስተጋብር እንዲፈጠር አበክሮ በመሥራት ላይ 
ይገኛል፡፡ በቀጣይም ይህንን ተግባር አጠናክሮ 
የሚቀጥል ይሆናል፡፡ ዳይሬክቶሬቱ እያከናወናቸው 
ያሉ ተግባራት በመንግስት ኮሙኑኬሽን አገልግሎት 
በኩልም ትልቅ ዕውቅና ተሰጥቷቸዋል፡፡ አገልግሎቱ  
ባለፉት 10 ወራት ባካሄደው ምዘና የስራ ክፍሉ 
ከሌሎች ሚኒስቴር መ/ቤቶች የተሻለ የሥራ ክንውን 
እንዳለው በሪፖርቱ ላይ ጠቁሟል፡፡ ሌሎች ተቋማት 
ከሥራ ክፍሉ ተመክሮ እንዲቀስሙ በአግልግሎቱ 
አቅጣጫ ተቀምጧል፡፡  በዚህም መሰረት በርካታ 
የመንግስት ተቋማት እና መንግስት የልማት ድርጅቶች  
ከሥራ ክፍሉ ጋር  የልምድ ልውውጥ በማድረግ ላይ 
ይገኛሉ፡፡ የሥራ ክፍሉ ለዚህ ስኬት የበቃው ሁሉም 
የሥራ ክፍሉ ሠራተኞች የተጣለባቸውን ሃላፊነት 
በአግባቡ በመወጣታቸው እንዲሁም  የሚኒስቴሩ እና 
የጉምሩክ ኮሚሽን ዳይሬክቶሬቶች መረጃ ለመስጠት 
ፍቃደኛ በመሆናቸው ነው የሚሉት አቶ አካሉ ለነዚህ  
አካላትም ላቅ ያለ ምስጋናቸውን አቅርበዋል።

በመሆኑም በዚህ ድርጊት ላለመደበር አጠቃቀማችንን 
መቀነስ ያስፈልጋል። በቅርብ የተደረጉ ጥናቶች 
እንደሚያሳዩት ሰዎች በብዛት በተለይ ኢንስታግራም 
የሚጠቀሙት ትንሽ የመደሰት እድል ሲኖራቸው 
የማይጠቀሙት ደግሞ የተሻለ ደስታ እንዳላቸው 
ተረጋግጧል።

• እራስን መፈለግ፣ እራስን መሆን ፣ እራስን ማሸነፍ
6. ከፈጣሪ ጋር የዕለተለት ቅርርብ ማድረግ

ሰዎች የየራሳቸው እምነት አላቸው። እምነት የለንም 
የሚሉትም አንድ እምነት ሆኖ። ከፈጣሪ ጋር ቅርርብ 
ማድረግ እና የሚከወኑ ተግባራትን በፍቅር ማድረግ አንዱ 
እና መሰረታዊው የደስታ ምንጭ እንደሆነ ይታመናል።

እዚህ ላይ በአገራችን ኢትዮጵያ 98 በመቶ የሚሆነው 
ዜጋ በፈጣሪ የሚያምን እንደሆነ ተደጋግሞ ይነሳል። 
በፈጣሪ መመሪያ መሰረት መስረቅ (የራስ ያልሆነን 
መውሰድን) እና አለመስጠት እንዳለመታዘዝ የሚታሰብ 

በመሆኑ ደስተኝነትን ያጠፋል።  መስጠት በሁለት መልኩ 
ሊታይ ይችላል። አንድም የራስ ሆነን ነገር (ንብረት) 
ያለማንም አስገዳጅነት ለሌላው በልግስና ማጋራት ሲሆን 
ሌላው ደግሞ የራስ ያልሆነን ነገር በኃላፊነት በመጠበቅ 
ለሌላው አካል ማስተላለፍ ይሆናል። ብዙ ሰዎች አንድን 
ነገር ተጠቅመውበት ከቆይታ በኃላ እንዲመልሱ ሲጠየቁ 
የራሳቸው እየመሰላቸው ላለመመለስ ይታገላሉ።

ወደ መስሪያቤታችን እንመለስና ግብርን መሰወር/
አለመመለስ የፈጣሪን ትዕዛዝ አለመጠበቅ ከመሆኑም 
በተጨማሪ ሊሟሉ የሚገባቸው መስረተ ልማቶችን 
ባለመሟላት በሌሎች ስቃይ ላይ እንደመቀለድም ሊወሰድ 
ይችላል። በአጠቃላይ በህይወትዎ ደስተኛ መሆን ከፈለጉ 
በምስጋና ይጀምሩ፣ ጥሩ የእንቅልፍ ሌሊት ይኑረዎ፣ 
የፅሞና ጊዜ ይኑርዎ፣ ከሚወዷቸው ሰዎች ጋር ጊዜ 
የያሳልፉ እንዲሁም የማህበራዊ ሚዲያ አጠቃቀምዎን 
ያስተካክሉ። የራስዎ ያልሆነን ነገር አይውሰዱ!

ቲክቶክ ተጨማሪ የሥራ ክፍሉ የመረጃ ማስተላለፊያ 
ዘዴዎች ሲሆኑ መረጃ ፈላጊዎችም በየትኛውም ቦታ 
እና ጊዜ ውስጥ ሆነው መስሪያ ቤቱን የተመለከቱ 
መረጃዎች ማግኘት እንዲችሉ ተደርጓል።

“የሥራ ክፍሉ በራሱ ስቱዲዮ እና ባለሙያዎች 
ጥራት ያለው የቴሌቪዥን እና የሬዲዮ ፕሮግራሞችን 
በማዘጋጀት በዋልታ ቴሌቪዥን እና በፋና 89.1 ሬዲዮ 
ለአየር ሰዓት ብቻ ክፍያን በመፈጸም ለግብር ከፋዮች 

በሽመልስ ሲሳይ 

Tips BY SHIMELIS SISAY

The payment of cost-sharing

The Memorandum of Understanding

The cost-sharing payment was issued 
by regulation No. 154/2000 as well as 
Directive No. 71/2004. Its main purpose 
is to allow students who graduate from 
the regular program of government 
higher education institutions to share the 
government’s expenses for education.

According to this rule, 15 percent of 
the education expense and the whole 
cost of food and lodging is covered by 
the graduates. This directive is applied 
to the graduates who have entered 
government universities in regular 
programs since 1996 E.C.

The payment is done in two ways.  
The ways are through service and cash. 
The graduates who have completed 
their university education in the fields 
of education and health sciences are 
expected to pay their cost-sharing in 
service. These graduates are required 
to serve in the assigned places that 
are equivalent to their stay in higher 
education institutions. This means that 
if a graduate has stayed four years in 
a higher education institution, he must 
serve four years in the assigned place. 
However, if he is supposed to serve 
four years in the assigned position, but 
serves only two years, he is obliged 
to pay for the remaining two years in 
interest, according to Ato Walelign 
Getnet, a training expert at the Ministry 
of Revenue Northwest Branch Office.

The cash payment is for those 
graduates who have completed their 
studies in the regular program in public 
universities other than education and 
health sciences. The payment can be 
done in four ways.

The first way is prepayment. This 
disbursement system is a system 
whereby the graduates make payments 
upon admission to government 
universities.  This payment system will 
have a 10 percent discount.

The second is a system where 

The Memorandum of Understanding has been signed by the 
Ministry of Revenues and the Ministry of Trade and Regional 
Integration.

The prime aim of the memorandum is to deliver effective service 
online by integrating trade registration and tax identification 
numbers.

On the occasion, Minister of Revenue, Ms. Aynalem Nigussie, 
said that the memorandum had been pivotal in delivering effective 
and efficient service for taxpayers.

The implementation of the modern trade system and contemporary 
management style has an optimistic impact on collecting the 
revenue that is generated from the Ethiopian economy, according 
to Ms. Aynalem. 

The Minister of Trade and Regional Integration, Mr. Gebremeskel 
Challa, said on his side that the Ministry is carrying out several 
initiatives to modernize the trade system and enhance the ease ease 
of doing business. 

graduates pay every semester while they 
are attending their university studies, 
similarly, it has a five percent discount 
to the users.

The third is at a time of relief 
period. The graduates will have a 
one-year relief period after taking up 
employment. while the graduates paid 
at this time, they will receive a three 
percent discount.

The fourth method is the payment 
after the end of the relief period. In this 
system, the employer must remit to the 
Ministry of Revenue by deducting 10 
percent of the employee’s salary.

According to Regulation No. 
154/2000, employers are required to 
perform the following activities. Asking 
the cost-sharing contract employees 
who graduated from government 
universities, to notify the Ministry of 
Revenue of the list of employees and 

pay at least 10 percent of their salary to 
the Ministry, and report how much they 
have paid and how much they have left 
when they leave the office.  

According to Article 11 of Directive 
No. 71/2004, if the employer does not 
fulfill his obligations listed above, he is 
obliged to pay the cost-sharing fee.

This policy is still in effect, but there 
are some problems with implementation. 
One of the causes of this problem 
is that employers do not fulfill their 
responsibilities properly. Therefore, Mr. 
Walelign stressed that employers should 
pay attention to this.

The Ministry of Revenue 
discussed this with 
World Bank delegates.

The major goal of the 
debate is to share ideas 

about how to implement the project.
On the occasion, Mrs. Aynalem 

Nigussie, Minister of Revenue, 
stated that the Ministry has a vision 
of constructing a contemporary tax 

administration in the near future to 
cover national expenditure funded by 
tax revenue.

According to her, collaboration with 
large international institutions such as 
the World Bank would be critical in 
achieving this super ambitious goal.

Finally, Ms. Aynalem stated that 
the ministry is prepared to provide 

significant support during the project 
execution stage.

Mr. Raju Awasthi, a representative 
of the World Bank, said that the World 
Bank views the Ethiopian government’s 
efforts to establish a modern tax 
administration optimistically and 
to support the revenue sector, his 
organization is preparing a five-year 
project.

Mrs. Aynalem Nigussie Mr. Raju Awasthi

The World Bank’s readiness to help the revenue sector

አዘጋጅ፡- ሰሎሞን ወርቁ

የገቢዎች ሚኒስቴር ራዕይ

በ2022 ዘመናዊ የታክስ አስተዳደር ተገንብቶ ሀገራዊ 
ወጪ በታክስ ገቢ ተሸፍኖ ማየት

1. አገልጋይነት (Customer centric)
2. ሙያዊ ብቃት (Professionalism)
3. በቡድን መሥራት (Team work)

4. መሰጠት (Dedication/commitment)
5. ታማኝነት (Loyality)

እ ሴ ቶ ች

8

ሕገ-ግብር
ግብር የመክፈል ግዴታ እና የህግ ማዕቀፉ

በሕይወት ከበደ

መንግስት የዜጎችን ኢኮኖሚያዊ ማህበራዊ እና 
ፖለቲካዊ አድገትን የማፋጠን ከፍተኛ ኃላፊነት አለበት፡
፡ ይህንን ኃላፊነቱን ለመወጣትም ገቢ ያስፈልገዋል፡፡ 
መንግስት ገቢ ከሚያሰባስበብባቸው ምንጮች መካከል 
ግብር አንዱና ዋነኛው በመሆኑ ነው “ግብር/ታክስ ዋናው 
የመንግስት የፋይናንስ ምንጭ በመሆን የአንድ አገር 
ኢኮኖሚ ልማትና  እድገት የጀርባ አጥንት ነው።” ሲሉ 
የዘርፉ ባለሙያዎች  የሚገልጹት፡፡

በአለማችን ታሪክ፤ አገራት ከተመሰረቱበት ጊዜ 
ጀምሮ በዜጎች እና በመንግስት መካከል በተፈጸመ 
ማህበራዊ ውል መሰረት ዜጎች መንግስት የሚባለውን 
አካል ፈጥረው ህይወታቸውን፣ ነጻነታቸውን እና 
ንብረታቸውን ሊወርስባቸው ከሚችል ማንኛውም ጣልቃ 
ገብነት እንዲከላከልላቸው በመፈለግ ቃል ይገባባሉ። 
ዜጎችም ለመንግስት አገልግሎት መስጫ ወጪ መሸፈኛ 
የሚሆነውን ግብር መክፈልን እንደ ግዴታ ወስደው 
በመስማማት በውላቸው መሰረት ከመንግስት የሚጠበቁ 
እና የሚያስፈልጉ ሰላምና ደህንነትን ከማስጠበቅ ጀምሮ 
መሰረተ ልማቶችን ግንባታና አገልግሎቶችን ይጠይቃሉ። 

በዘመናዊው የአለማችን እውነታ መንግስታት ቀዳሚ 
ከሆነው የዜጎችን ሰላም እና ደህንነት ከማስከበር አልፎ 
የህብረተሰብን መሰረታዊ ፍላጎት ለማሟላት፣ መሰረተ 
ልማትን ለማስፋፋት እና የዜጎችን ሁለንተናዊ እድገትን 
ለማፋጠን የሚያስፈልጉ ሥራዎችን እንዲያከናውን እና 
ማህበራዊ ፍትህን እንዲያሰፍን ይጠበቃል፡፡ ይህን ተግባር 
ለመከወን ግብር ዋነኛው የገቢ ምንጭ ሲሆን ሌሎቹ የገቢ 
ምንጮች ከመንግሰት አገልግሎት የሚሰበሰብ ክፍያ፣ 
ከተለያዩ አካላት የሚገኝ እርዳታ እና ብድር ናቸው።

ጠቅለል አድርገን ስናየው ግብር/ታክስ፤ መንግስት 
ለጠቅላላው ህብረተሰብ ጥቅም ሲባል የሚያወጣቸውን 
ወጪዎች ለመሸፈን እንዲችል ማንኛውም ግብር ከፋይ 
በተለየ ሁኔታ ለከፈለው ግብር በግል ቀጥተኛ የጥቅም 
ጥያቄ የማያነሳበት  በህግ የተጣለ የውዴታ/ግዴታ ክፍያ 
ነው፡፡

ከዚህ ትርጉም ለመረዳት እንደሚቻለው፤ ግብር 
በህግ የሚጣል እና በፍላጎት ሳይሆን በግዳጅ የሚከፈል 
ነው፡፡ አለመክፈልም በወንጀል ህግ እና በአስተዳደር 
ህግ ያስጠይቃል፡፡ ግብር የሚጣለው እና የሚሰበሰበው 
በመንግስት ብቻ ሲሆን ግለሰቦች ግብር የመጣል 
እና የመሰብሰብ ስልጣን የላቸውም፡፡ ግብር/ታክስ 
የሚከፈለው በታክስ ከፋዩ የተፈጥሮ ወይም በህግ ሰውነት 
በተሰጠው ሰው ብቻ ነው። ግብር/ታክስ የሚጣለው 
እና የሚሰበሰበው ለጠቅላላው ህብረተሰብ ጥቅም 
ሲባል እና መንግስትም የሚገነባቸው መሰረተ ልማቶች 
እና የሚሰጣቸው አገልግሎቶች ለግብር ከፋዩች ብቻ 
ሳይሆን ለሁሉም ዜጎች ነው፡፡ አንድ ግብር ከፋይ ግብር 
የሚከፍለው መንግስት ለሚያከናውናቸው የልማት 
ተግባሮች እገዛ የማድረግ ግዴታ ስላለበት እንጂ ለከፈለው 
ግብር ቀጥታ በግሉ ከመንግስት ልዩ ጥቅም የመጠየቅ 
መብት የለውም፡፡ ይህ ማለት አንድ ግብር ከፋ አንድ 
ሚሊዮን ብር ቢከፍልና በከፈልሁት ግብር የሰፈሬ መንገድ 
አስፋልት ይሁንልኝ፣ ት/ት ቤት ይሰራልኝ ወይም ወይም 
ሆስፒታል ይሰራልኝ ማለት የለበትም ማለት ነው። እርሱ 
በከፈለው ግብር ግን መሰረተልማቶች ባልተዳረሱባቸው 
ቦታዎች መሥራት እንዲቻል አስተዋጽኦ አበርክቷል ማለት 
ነው። 

ግብር ሁለት መሰረታዊ ጉዳዮች ያሉት ሲሆን እነሱም 
ግብር የሚጣልበት የገቢ ምንጭ (tax base) እና የግብር/

ታክስ መጠን (tax rate) ናቸው፡፡ ግብር የሚጣልባቸው 
የገቢ ምንጮች ገቢ የሚያስገኙ ማናቸውም የምርት፣ 
የአገልግሎት እና የንግድ ወይም የሥራ ዘርፎች ሲሆኑ 
የግብር መጠን ደግሞ በእነዚሁ ገቢዎች ላይ የሚጣለው 
የግብር መጠን ነው፡፡ በዚህም ግብር ከፋዩ በገቢው ልክ 
ግበር የሚከፍልበት እና ትንሽ ገቢ ያለው ትንሸ ግብር 
እንዲከፍል ትልቅ ገቢ ያለው ደግሞ ከፍ ያለ ግብር 
የሚከፍልበት ነው፡፡ ይህም የግብርን አፈጻጸም ፍትሀዊነት 
ያሳያል፡፡

የግብር አላማዎች
•	 ገቢን ለመፍጠር፤
•	 የገቢ እና የሀብት ልዩነትን ለመቀነስ፤
•	 በሀብታምና በደሀ መካከል ያለውን ልዩነት 

ለመቀነስ፤ ይህ ማለት ከፍተኛ ገቢ የሚያገኙ ከፍተኛ 
ታክስ፣ መካከለኛ ገቢ ያላቸው መካከለኛ ታክስ ሲከፍሉ 
ዝቅተኛ ገቢ የሚያገኙ ደግሞ ከታክስ ነጻ ይደረጋሉ፡፡ 
ከከፍተኛ እና ከመካከለኛ ታክስ ከፋዮች የሚሰበሰበው 
ገቢ ለዝቅተኛ እና ገቢ ለሌላቸው መደጎሚያ ይሆናል፡፡

•	 ኢኮኖሚን ለማረጋጋት፡- መንግስት ታክስን 
በመጠቀም የዋጋ ግሽበትን እና የኢኮኖሚን መቀዛቀዝ 
ለመቆጣጠር ሊጠቀምበት ይችላል፡፡ ይሄውም 
የሚፈጸመው የታክስ መጠንን በመጨመር ወይም 
በመቀነስ ወይም አዲስ ታክስ በመጣል ወይም በማንሳት 
ሊሆን ይችላል፡፡

•	 ጎጂ ወይም መሰረታዊ ያልሆኑ ምርቶችን 
ፍጆታ ለመቀነስ በህብረተቡ ጤና ላይ ችግር ይፈጥራሉ 
ተብለው የሚታሰቡ ምርቶችን ወይም መሰረታዊ ያልሆኑ 
ምርቶችን ፍጆታ ለመቀነስ መንግስት ታክስን በመጠቀም 
ከገበያ እንዲገለሉ /እንዲቀንሱ ማድረግ ይችላል። ታክስ 
በመጣል አብዛኛው ህብረተሰብ እነዚህኑ ምርቶች 
ከመግዛት እንዲቆጠብ ማድረግ ይቻላል፡፡

•	 ኢንቨስትመንትን ለማበረታታት፡- መንግስት 
ኢንቨስትመንትን ለማበረታታት ሴክተሮችን በመለየት 
ለተወሰነ ጊዜ የታክስ እፎይታ ሊፈቅድ ወይም ታክስ 
ሊቀንስላቸው ይችላል፡፡

•	 ለሀገር ውስጥ ምርት እና አምራቾች ጥበቃ 
ለማድረግ፡- ከውጭ አገራት የሚገቡ ምርቶች ላይ ከፍ ያለ 
ታክስ በመጣል ለሀገር ውስጥ ምርት እና አምራቾች ጥበቃ 
ሊያደርግ ይችላል።

•	 የውጭ ንግድን ለማበረታታት፡- የውጭ 
ምንዛሬን ለመጨመር እና የውጭ ንግድን ለማበረታታት 
መንግስት ወደ ውጭ የሚላኩ ምርቶችን ከታክስ ነጻ 
ሊያደርጋቸው ይችላል፡፡

በአገራችን የግብር/የታክስ ስርአት በኢ.ፌ.ዴ.ሪ ህገ-
መንግሰት እና በታክስ ህግጋት መሰረት መንግስት የተለያዩ 
የግብር/ታክስ አይነቶችን እንዲጥል እና እንዲሰበስብ 
ይደነግጋል። ከእነዚህ የግብር አይነቶች ውስጥ የገቢ 
ግብር፣ የተርን ኦቨር ታክስ፣ የተጨማሪ እሴት ታክስ እና 
የኤክሳይዝ ታክስ ይገኙበታል፡፡ እያንዳንዱ የግብር አይነት 
የራሱ የሆነ ባህርያት ያሉት ሲሆን ዋና ግቡ የመንግስትን 
ገቢ ከፍ በማድረግ መሰረተን ልማት ማስፋፋት እና 
አጠቃላይ የአገሪቷን ኢኮኖሚ ከፍ ማድረግ ነው፡፡

ግብር መክፈል ግዴታ መሆኑን ከግብር ባህሪያት 
አንጻር ያነሳን ሲሆን በአገራችን የግብር ህግጋትም ይሄው 
ተደንግጎ ይገኛል፡፡ የገቢ ግብርን በተመለከተ በገቢ 
ግብር አዋጅ ቁጥር 979/2008 አንቀጽ 7 እና 9 መሰረት 
ማንኛውም በኢትዮጵያ ነዋሪ ያልሆነ ሰው በኢትዮጵያ 
ውስጥ ላገኘው ገቢ ግብር የመክፈል ግዴታ አለበት። 
እንዲሁም ማንኛውም የኢትዮጵያ ነዋሪ ከየትኛውም 
የአለም አገር ላገኘው ገቢ ግብር የመክፈል ግዴታ እንዳለበት 
ተደንግጓል፡፡ ከተጨማሪ እሴት ታክስ አንጻር ስናየው 
በአዋጅ ቁጥር 285/1994 (ከነማሻሻያ አዋጆቹ) አንቀጽ 
7 እና ቀጥሎ ባሉት አንቀጾች መሰረት ከእያንዳንዱ ግብር 

የሚከፈልበት ግብይት ላይ በ15 እና 0 በመቶ የተጨማሪ 
እሴት ታክስ መክፈል ግዴታ መሆኑን ደንግጓል፡፡

በሌላ በኩል ኤክሳይዝ ታክስ አጣጣል መርህ ደግሞ 
ለህብረተሰብ ጤና ጎጂ የሆኑ እንዲሁም ከመሰረታዊ 
ፍላጎት ባለፈ የቅንጦት ምርቶች ላይ የሚጣል የግብር 
አይነት ሆኖ በአዋጅ ቁጥር 1186/2012 አንቀጽ 6 መሰረት 
እነዚህኑ ምርቶች የሚያመርቱም ሆነ ከውጭ የሚያስገቡ 
አስመጪዎች እንዲሁም ኤክሳይስ ታክስ የተጣለባቸውን 
አገልግሎቶች የሚሰጡ ሰዎች በህጉ በዝርዝር 
በተጣለባቸው መጠን የኤክሳይስ ታክስ የመክፈል ግዴታ 
አለባቸው፡፡ እንደማሳያ ሶስቱን ያነሳን ሲሆን ሌሎች ከላይ 
ያነሳናቸው የግብር አይነቶችም እንዲሁ በተመሳሳይ ሁኔታ 
ግዴታዎችን ይጥላሉ፡፡

በዚሁ መሰረት ግብር መክፈል ግዴታ ከሆነ 
ግብርን በተገቢው ጊዜ አለመክፈል በህጉ ተጠያቂነትን 
የሚያስከትል ሲሆን ጥቂቶቹ የሚከተሉት ናቸው፡-

• 	በፌደራል ታክስ አስተዳደር አዋጅ ቁጥር 
983/2008 አንቀጽ 116 እና ቀጥሎ ባሉት 
ድንጋጌዎች መሰረት ግብርን አለመክፈል፣ 
ማጭበርበር፣ ግብር መሰወር፣ ተጨማሪ ዕሴት 
ታክስን ማጭበርበር እና በጠቅላላው ከታክስ 
ጋር ተያይዘው ለሚፈጸሙ ወንጀሎች በእስር 
እና እንደየወንጀሉ ክብደት በብር የሚያስቀጡ 
መሆናቸውን ይደነግጋል፡፡

• 	በኤክሳይዝ ታክስ አዋጅ ቁጥር 1186/2012 
አንቀጽ 39 እና ቀጥሎ ባሉት ድንጋጌዎች 
መሰረት ኤክሳይዝ ታክስን አለመክፈል ከሦስት 
ዓመት ጽኑ እስራት ጀምሮ በተለያየ ደረጃ በእስር 
እና በገንዘብ እንደሚያስቀጣ ተደንግጓል፡፡

በሁለም የግብር ዓይነቶች ላይ የሚፈጸሙ ወንጀሎች 
ከወንጀል ተጠያቂነት በተጨማሪ በአስተዳደራዊ ቅጣቶች 
ማለትም የገንዘብ፣ ከሥራው የማገድ እና የመሳሰሉት 
አስተዳደራዊ እርምጃዎች ያስከትላል፡፡ 

ስለዚህ ግብር መክፈል ለሀገር እድገት እና ለዜጎች 
ሁለንተናዊ የኢኮኖሚዊ፣ ማህበራዊ እና ፖለቲካዊ 
መብቶች መረጋገጥ ካለው ፋይዳ አንጻር አስፈላጊ 
ከመሆኑም ባለፈ ግብርን በወቀቱ አለመክፈል የወንጀል 
እና አስተዳደራዊ ቅጣቶችን ያስከትላል፡፡ ስለዚህ ሁለም 
ግብር ከፋይ የሚጠበቅበትን ግብር ሁሉ በታማኝነትና 
በወቅቱ መክፈል አለበት፡፡


